
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ନ୍ଦ୍ଵିତୀୟକାଣ୍ଡେ  ପଞ୍ଚମଃ  ପ୍ରଶ୍ନଃ  – ଇଷ୍ଟିଵିଧାନଂ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ଵି॒ଶ୍ଵରୂ॑ପୋ॒  ଵୈ  ତ୍ଵା॒ଷ୍ଟ୍ରଃ  ପୁ॒ରୋହି॑ତୋ
ଦେ॒ଵାନା॑ମାସୀ -ଥ୍ସ୍ଵ॒ସ୍ରୀୟୋ -ଽସୁ॑ରାଣା॒ -ନ୍ତସ୍ୟ॒
ତ୍ରୀଣି॑  ଶୀ॒ର୍॒ଷାଣ୍ୟା॑ସନ୍ -ଥ୍ସୋମ॒ପାନଗ୍ ମ୍॑
ସୁରା॒ପାନ॑ -ମ॒ନ୍ନାଦ॑ନ॒ଗ୍ ମ୍॒  ସ  ପ୍ର॒ତ୍ୟକ୍ଷ॑ -
ନ୍ଦେ॒ଵେଭ୍ୟୋ॑  ଭା॒ଗମ॑ଵଦ -ତ୍ପ॒ରୋକ୍ଷ॒ମସୁ॑ରେଭ୍ୟ॒ -
ସ୍ସର୍ଵ॑ସ୍ମୈ॒  ଵୈ  ପ୍ର॒ତ୍ୟକ୍ଷ॑ -ମ୍ଭା॒ଗଂ -ଵଁ॑ଦନ୍ତି॒
ୟସ୍ମା॑  ଏ॒ଵ  ପ॒ରୋକ୍ଷଂ॒ -ଵଁଦ॑ନ୍ତି॒  ତସ୍ୟ॑  ଭା॒ଗ
ଉ॑ଦି॒ତସ୍ତସ୍ମା॒ଦିନ୍ଦ୍ରୋ॑  ଽବିଭେଦୀ॒ଦୃଂ -ଵୈଁ
ରା॒ଷ୍ଟ୍ରଂ -ଵିଁ  ପ॒ର୍ୟାଵ॑ର୍ତୟ॒ତୀତି॒  ତସ୍ୟ॒
ଵଜ୍ର॑ମା॒ଦାୟ॑  ଶୀ॒ର୍॒ଷାଣ୍ୟ॑ଚ୍ଛିନ॒ଦ୍ୟ -
ଥ୍ସୋ॑ମ॒ପାନ॒ - [-ଥ୍ସୋ॑ମ॒ପାନ᳚ମ୍ , ଆସୀ॒ଥ୍ସ ] 1

-ମାସୀ॒ଥ୍ସ  କ॒ପିଞ୍ଜ॑ଲୋ  ଽଭଵ॒ -ଦ୍ୟ -ଥ୍ସୁ॑ରା॒ପାନ॒ଗ୍ 
ମ୍॒  ସ  କ॑ଲ॒ଵିଙ୍କୋ॒  ୟଦ॒ନ୍ନାଦ॑ନ॒ଗ୍ ମ୍॒  ସ
ତି॑ତ୍ତି॒ରିସ୍ତସ୍ୟା᳚ଞ୍ଜ॒ଲିନା᳚
ବ୍ରହ୍ମହ॒ତ୍ୟାମୁପା॑ଗୃହ୍ଣା॒ -ତ୍ତାଗ୍ ମ୍  ସଂ॑ 
ଵଁଥ୍ସ॒ରମ॑ବିଭ॒ସ୍ତ -ମ୍ଭୂ॒ତାନ୍ୟ॒ଭ୍ୟ॑କ୍ରୋଶ॒ -
ନ୍ବ୍ରହ୍ମ॑ହ॒ନ୍ନିତି॒  ସ  ପୃ॑ଥି॒ଵୀମୁପା॑ସୀଦଦ॒ସ୍ୟୈ
ବ୍ର॑ହ୍ମହ॒ତ୍ୟାୟୈ॒  ତୃତୀ॑ୟ॒ -ମ୍ପ୍ରତି॑  ଗୃହା॒ଣେତି॒
ସା -ଽବ୍ର॑ଵୀ॒ଦ୍ଵରଂ॑ -ଵୃଁଣୈ  ଖା॒ତା -
ତ୍ପ॑ରାଭଵି॒ଷ୍ୟନ୍ତୀ॑  ମନ୍ୟେ॒  ତତୋ॒  ମା  ପରା॑
ଭୂଵ॒ମିତି॑ପୁ॒ରା  ତେ॑  [ଭୂଵ॒ମିତି॑ପୁ॒ରା  ତେ᳚ , ସଂ 
ଵଁଥ୍ସ॒ରାଦପି॑ ] 2

ସଂ ଵଁଥ୍ସ॒ରାଦପି॑  ରୋହା॒ଦିତ୍ୟ॑ବ୍ରଵୀ॒ -ତ୍ତସ୍ମା᳚ -
ତ୍ପୁ॒ରା  ସଂ॑ ଵଁଥ୍ସ॒ରା -ତ୍ପୃ॑ଥି॒ଵ୍ୟୈ  ଖା॒ତମପି॑
ରୋହତି॒  ଵାରେ॑ଵୃତ॒ଗ୍ଗ୍॒  ହ୍ୟ॑ସ୍ୟୈ॒  ତୃତୀ॑ୟ -
ମ୍ବ୍ରହ୍ମହ॒ତ୍ୟାୟୈ॒  ପ୍ରତ୍ୟ॑ଗୃହ୍ଣା॒ -ତ୍ତ -



ଥ୍ସ୍ଵକୃ॑ତ॒ମିରି॑ଣମଭଵ॒ -ତ୍ତସ୍ମା॒ଦାହି॑ତାଗ୍ନି -
ଶ୍ଶ୍ର॒ଦ୍ଧାଦେ॑ଵ॒ -ସ୍ସ୍ଵକୃ॑ତ॒  ଇରି॑ଣେ॒  ନାଵ॑  ସ୍ୟେ -
ଦ୍ବ୍ରହ୍ମହ॒ତ୍ୟାୟୈ॒  ହ୍ୟେ॑ଷ  ଵର୍ଣ॒ -ସ୍ସ
ଵନ॒ସ୍ପତୀ॒ନୁପା॑ସୀଦଦ॒ସ୍ୟୈ  ବ୍ର॑ହ୍ମହ॒ତ୍ୟାୟୈ॒
ତୃତୀ॑ୟ॒ -ମ୍ପ୍ରତି॑  ଗୃହ୍ଣୀ॒ତେତି॒  ତେ᳚ -ଽବ୍ରୁଵ॒ନ୍
ଵରଂ॑ -ଵୃଁଣାମହୈ  ଵୃ॒କ୍ଣା - [ଵୃ॒କ୍ଣାତ୍ ,
ପ॒ରା॒ଭ॒ଵି॒ଷ୍ୟନ୍ତୋ॑ ] 3

-ତ୍ପ॑ରାଭଵି॒ଷ୍ୟନ୍ତୋ॑  ମନ୍ୟାମହେ॒  ତତୋ॒  ମା  ପରା॑
ଭୂ॒ମେତ୍ୟା॒ଵ୍ରଶ୍ଚ॑ନାଦ୍ଵୋ॒  ଭୂୟାଗ୍ ମ୍॑ସ॒
ଉତ୍ତି॑ଷ୍ଠା॒ନିତ୍ୟ॑ବ୍ରଵୀ॒ -
ତ୍ତସ୍ମା॑ଦା॒ଵ୍ରଶ୍ଚ॑ନା -ଦ୍ଵୃ॒କ୍ଷାଣା॒ -ମ୍ଭୂୟାଗ୍ 
ମ୍॑ସ॒  ଉତ୍ତି॑ଷ୍ଠନ୍ତି॒  ଵାରେ॑ଵୃତ॒ଗ୍ଗ୍॒  ହ୍ୟେ॑ଷା॒ -
ନ୍ତୃତୀ॑ୟ -ମ୍ବ୍ରହ୍ମହ॒ତ୍ୟାୟୈ॒  ପ୍ରତ୍ୟ॑ଗୃଣ୍ହ॒ନ୍ 
ଥ୍ସ  ନି॑ର୍ୟା॒ସୋ॑  ଽଭଵ॒ -ତ୍ତସ୍ମା᳚ନ୍ନିର୍ୟା॒ସସ୍ୟ॒
ନା -ଽଽଶ୍ୟ॑ -ମ୍ବ୍ରହ୍ମହ॒ତ୍ୟାୟୈ॒  ହ୍ୟେ॑ଷ  ଵର୍ଣୋ -ଽଥୋ॒
ଖଲୁ॒  ୟ  ଏ॒ଵ  ଲୋହି॑ତୋ॒  ୟୋ  ଵା॒ -
ଽଽଵ୍ରଶ୍ଚ॑ନାନ୍ନି॒ର୍ୟେଷ॑ତି॒  ତସ୍ୟ॒  ନା -ଽଽଶ୍ୟ॑ - [ନା -
ଽଽଶ୍ୟ᳚ମ୍ , କାମ॑ମ॒ନ୍ୟସ୍ୟ॒ ] 4

-ଙ୍କାମ॑ମ॒ନ୍ୟସ୍ୟ॒  ସସ୍ତ୍ରୀ॑ଷଗ୍ ମ୍ସା॒ଦ -
ମୁପା॑ସୀଦଦ॒ସ୍ୟୈ  ବ୍ର॑ହ୍ମହ॒ତ୍ୟାୟୈ॒  ତୃତୀ॑ୟ॒ -
ମ୍ପ୍ରତି॑  ଗୃହ୍ଣୀ॒ତେତି॒  ତା  ଅ॑ବ୍ରୁଵ॒ନ୍  ଵରଂ॑ -
ଵୃଁଣାମହା॒  ଋତ୍ଵି॑ୟା -ତ୍ପ୍ର॒ଜାଂ -ଵିଁ॑ନ୍ଦାମହୈ॒
କାମ॒ମା  ଵିଜ॑ନିତୋ॒ -ସ୍ସ -ମ୍ଭ॑ଵା॒ମେତି॒
ତସ୍ମା॒ଦୃତ୍ଵି॑ୟା॒ -ଥ୍ସ୍ତ୍ରିୟଃ॑  ପ୍ର॒ଜାଂ  
ଵିଁ॑ନ୍ଦନ୍ତେ॒  କାମ॒ମା  ଵିଜ॑ନିତୋ॒ -ସ୍ସମ୍ଭ॑ଵନ୍ତି॒
ଵାରେ॑ଵୃତ॒ଗ୍ଗ୍॒  ହ୍ୟା॑ସା॒ -ନ୍ତୃତୀ॑ୟ -
ମ୍ବ୍ରହ୍ମହ॒ତ୍ୟାୟୈ॒  ପ୍ରତ୍ୟ॑ଗୃହ୍ଣ॒ନ୍ -ଥ୍ସା
ମଲ॑ଵଦ୍ଵାସା  ଅଭଵ॒ -ତ୍ତସ୍ମା॒ -ନ୍ମଲ॑ଵ -ଦ୍ଵାସସା॒  ନ  ସଂ 
ଵଁ॑ଦେତ॒ - [ସଂ ଵଁ॑ଦେତ , ନ  ସ॒ହା -ଽଽସୀ॑ତ॒ ] 5

-ନ  ସ॒ହା -ଽଽସୀ॑ତ॒  ନାସ୍ୟା॒  ଅନ୍ନ॑ମଦ୍ୟା -
ଦ୍ବ୍ରହ୍ମହ॒ତ୍ୟାୟୈ॒  ହ୍ୟେ॑ଷା  ଵର୍ଣ॑ -
ମ୍ପ୍ରତି॒ମୁଚ୍ୟା  ଽଽସ୍ତେ -ଽଥୋ॒
ଖଲ୍ଵା॑ହୁର॒ଭ୍ୟଞ୍ଜ॑ନଂ॒ -ଵାଁଵ  ସ୍ତ୍ରି॒ୟା
ଅନ୍ନ॑ମ॒ଭ୍ୟଞ୍ଜ॑ନମେ॒ଵ  ନ  ପ୍ର॑ତି॒ଗୃହ୍ୟ॒ -
ଙ୍କାମ॑ମ॒ନ୍ୟଦିତି॒  ୟା -ମ୍ମଲ॑ଵ -ଦ୍ଵାସସଗ୍ ମ୍  ସ॒ଭଂ 
ଵଁ॑ନ୍ତି॒  ୟସ୍ତତୋ॒  ଜାୟ॑ତେ॒  ସୋ॑ -ଽଭିଶ॒ସ୍ତୋ
ୟାମର॑ଣ୍ୟେ॒  ତସ୍ୟୈ᳚  ସ୍ତେ॒ନୋ  ୟା -ମ୍ପରା॑ଚୀ॒ -
ନ୍ତସ୍ୟୈ᳚  ହ୍ରୀତମୁ॒ଖ୍ୟ॑ପଗ॒ଲ୍ଭୋ  ୟା  ସ୍ନାତି॒



ତସ୍ୟା॑  ଅ॒ଫ୍ସୁ  ମାରୁ॑କୋ॒  ୟା - [ମାରୁ॑କୋ॒  ୟା ,
ଅ॒ଭ୍ୟ॒ଙ୍କ୍ତେ ] 6

-ଽଭ୍ୟ॒ଙ୍କ୍ତେ  ତସ୍ୟୈ॑  ଦୁ॒ଶ୍ଚର୍ମା॒  ୟା  ପ୍ର॑ଲି॒ଖତେ॒
ତସ୍ୟୈ॑  ଖଲ॒ତିର॑ପମା॒ରୀ  ୟା -ଽଽଙ୍କ୍ତେ  ତସ୍ୟୈ॑  କା॒ଣୋ
ୟା  ଦ॒ତୋ  ଧାଵ॑ତେ॒  ତସ୍ୟୈ᳚  ଶ୍ୟା॒ଵଦ॒ନ୍॒ . ୟା  ନ॒ଖାନି॑
ନିକୃ॒ନ୍ତତେ॒  ତସ୍ୟୈ॑  କୁନ॒ଖୀ  ୟା  କୃ॒ଣତ୍ତି॒  ତସ୍ୟୈ᳚
କ୍ଲୀ॒ବୋ  ୟା  ରଜ୍ଜୁଗ୍ ମ୍॑  ସୃ॒ଜତି॒  ତସ୍ୟା॑  ଉ॒ -
ଦ୍ବନ୍ଧୁ॑କୋ॒  ୟା  ପ॒ର୍ଣେନ॒  ପିବ॑ତି॒  ତସ୍ୟା॑
ଉ॒ନ୍ମାଦୁ॑କୋ॒  ୟା  ଖ॒ର୍ଵେଣ॒  ପିବ॑ତି॒  ତସ୍ୟୈ॑
ଖ॒ର୍ଵସ୍ତି॒ସ୍ରୋ  ରାତ୍ରୀ᳚ର୍ଵ୍ର॒ତ -
ଞ୍ଚ॑ରେଦଞ୍ଜ॒ଲିନା॑  ଵା॒  ପିବେ॒ଦଖ॑ର୍ଵେଣ  ଵା॒
ପାତ୍ରେ॑ଣ  ପ୍ର॒ଜାୟୈ॑  ଗୋପୀ॒ଥାୟ॑  ॥  7 ॥
(ୟ -ଥ୍ସୋ॑ମ॒ପାନଂ॑  – ତେ  – ଵୃ॒କ୍ଣାତ୍ - ତସ୍ୟ॒  ନା -
ଽଽଶ୍ୟଂ॑  – ଵଁଦେତ॒  -ମାରୁ॑କୋ॒  ୟା  -ଽଖ॑ର୍ଵେଣ  ଵା॒  –
ତ୍ରୀଣି॑  ଚ ) (ଅ . 1)

ତ୍ଵଷ୍ଟା॑  ହ॒ତପୁ॑ତ୍ରୋ॒  ଵୀନ୍ଦ୍ର॒ଗ୍ ମ୍॒  ସୋମ॒ମା -
ଽହ॑ର॒ -ତ୍ତସ୍ମି॒ନ୍ନିନ୍ଦ୍ର॑  ଉପହ॒ଵମୈ᳚ଚ୍ଛତ॒  ତ -
ନ୍ନୋପା᳚ହ୍ଵୟତ  ପୁ॒ତ୍ର -ମ୍ମେ॑ -ଽଵଧୀ॒ରିତି॒  ସ
ୟ॑ଜ୍ଞଵେଶ॒ସ -ଙ୍କୃ॒ତ୍ଵା  ପ୍ରା॒ସହା॒  ସୋମ॑ମପିବ॒ -
ତ୍ତସ୍ୟ॒  ୟଦ॒ତ୍ୟଶି॑ଷ୍ୟତ॒  ତ -ତ୍ତ୍ଵଷ୍ଟା॑ -
ଽଽହଵ॒ନୀୟ॒ମୁପ॒  ପ୍ରାଵ॑ର୍ତୟ॒ -
ଥ୍ସ୍ଵାହେନ୍ଦ୍ର॑ଶତ୍ରୁ -ର୍ଵର୍ଧ॒ସ୍ଵେତି॒  ୟଦଵ॑ର୍ତୟ॒
-ତ୍ତ -ଦ୍ଵୃ॒ତ୍ରସ୍ୟ॑  ଵୃତ୍ର॒ତ୍ଵଂ -ୟଁଦବ୍ର॑ଵୀ॒ -
ଥ୍ସ୍ଵାହେନ୍ଦ୍ର॑ଶତ୍ରୁ -ର୍ଵର୍ଧ॒ସ୍ଵେତି॒
ତସ୍ମା॑ଦ॒ସ୍ୟେ - [ତସ୍ମା॑ଦସ୍ୟ , ଇନ୍ଦ୍ର॒ -
ଶ୍ଶତ୍ରୁ॑ରଭଵ॒ଥ୍ସ ] 8

-ନ୍ଦ୍ର॒ -ଶ୍ଶତ୍ରୁ॑ରଭଵ॒ଥ୍ସ  ସ॒ଭଂ 
ଵଁ॑ନ୍ନ॒ଗ୍ନୀଷୋମା॑ଵ॒ଭି  ସମ॑ଭଵ॒ -ଥ୍ସ
ଇ॑ଷୁମା॒ତ୍ରମି॑ଷୁମାତ୍ରଂ॒ -ଵିଁଷ୍ଵ॑ଙ୍ଙଵର୍ଧତ॒  ସ
ଇ॒ମାଂ -ଲୋଁ॒କାନ॑ଵୃଣୋ॒ଦ୍ୟଦି॒ମାଂ -ଲୋଁ॒କାନଵୃ॑ଣୋ॒ -
ତ୍ତ -ଦ୍ଵୃ॒ତ୍ରସ୍ୟ॑  ଵୃତ୍ର॒ତ୍ଵ -ନ୍ତସ୍ମା॒ଦିନ୍ଦ୍ରୋ॑ -
ଽବିଭେ॒ -ଥ୍ସ  ପ୍ର॒ଜାପ॑ତି॒ମୁପା॑ଧାଵ॒ -ଚ୍ଛତ୍ରୁ॑ର୍ମେ -
ଽ  ଜ॒ନୀତି॒  ତସ୍ମୈ॒  ଵଜ୍ରଗ୍ ମ୍॑  ସି॒କ୍ତ୍ଵା
ପ୍ରାୟ॑ଚ୍ଛଦେ॒ତେନ॑  ଜ॒ହୀତି॒  ତେନା॒ଭ୍ୟା॑ୟତ॒
ତାଵ॑ବ୍ରୂତାମ॒ଗ୍ନୀଷୋମୌ॒  ମା  [ ] 9

ପ୍ରହା॑ରା॒ଵମ॒ନ୍ତ -ସ୍ସ୍ଵ॒  ଇତି॒  ମମ॒  ଵୈ  ୟୁ॒ଵଗ୍ଗ୍ 
ସ୍ଥ॒  ଇତ୍ୟ॑ବ୍ରଵୀ॒ -ନ୍ମାମ॒ଭ୍ୟେତ॒ମିତି॒  ତୌ



ଭା॑ଗ॒ଧେୟ॑ମୈଚ୍ଛେତା॒ -ନ୍ତାଭ୍ୟା॑ -
ମେ॒ତମ॑ଗ୍ନୀଷୋ॒ମୀୟ॒ -ମେକା॑ଦଶକପାଲ -ମ୍ପୂ॒ର୍ଣମା॑ସେ॒
ପ୍ରାୟ॑ଚ୍ଛ॒ -ତ୍ତାଵ॑ବ୍ରୂତାମ॒ଭି  ସନ୍ଦ॑ଷ୍ଟୌ॒  ଵୈ
ସ୍ଵୋ॒  ନ  ଶ॑କ୍ନୁଵ॒  ଐତୁ॒ମିତି॒  ସ  ଇନ୍ଦ୍ର॑  ଆ॒ତ୍ମନ॑ -
ଶ୍ଶୀତରୂ॒ରାଵ॑ଜନୟ॒ -ତ୍ତଚ୍ଛୀ॑ତରୂ॒ରୟୋ॒ର୍ଜନ୍ମ॒  ୟ
ଏ॒ଵଗ୍ ମ୍  ଶୀ॑ତରୂ॒ରୟୋ॒ର୍ଜନ୍ମ॒  ଵେଦ॒  [ଵେଦ॑ , ନୈନଗ୍ 
ମ୍॑ ] 10

ନୈନଗ୍ ମ୍॑  ଶୀତରୂ॒ରୌ  ହ॑ତ॒ସ୍ତାଭ୍ୟା॑ମେନମ॒ଭ୍ୟ॑ନୟ॒ -
ତ୍ତସ୍ମା᳚ -ଜ୍ଜଞ୍ଜ॒ଭ୍ୟମା॑ନାଦ॒ଗ୍ନୀଷୋମୌ॒
ନିର॑କ୍ରାମତା -ମ୍ପ୍ରାଣାପା॒ନୌ  ଵା  ଏ॑ନ॒ -ନ୍ତଦ॑ଜହିତା -
ମ୍ପ୍ରା॒ଣୋ  ଵୈ  ଦକ୍ଷୋ॑ -ଽପା॒ନଃ  କ୍ରତୁ॒ସ୍ତସ୍ମା᳚ -
ଜ୍ଜଞ୍ଜ॒ଭ୍ୟମା॑ନୋ  ବ୍ରୂୟା॒ନ୍ମୟି॑  ଦକ୍ଷକ୍ର॒ତୂ
ଇତି॑  ପ୍ରାଣାପା॒ନାଵେ॒ଵା -ଽଽତ୍ମ -ନ୍ଧ॑ତ୍ତେ॒
ସର୍ଵ॒ମାୟୁ॑ରେତି॒  ସ  ଦେ॒ଵତା॑
ଵୃ॒ତ୍ରାନ୍ନି॒ର୍॒ହୂୟ॒  ଵାର୍ତ୍ର॑ଘ୍ନଗ୍ ମ୍  ହ॒ଵିଃ
ପୂ॒ର୍ଣମା॑ସେ॒  ନିର॑ଵପ॒ -ଦ୍ଘ୍ନନ୍ତି॒  ଵା  ଏ॑ନ -
ମ୍ପୂ॒ର୍ଣମା॑ସ॒  ଆ - [ଆ , ଅ॒ମା॒ଵା॒ସ୍ୟା॑ୟାଂ -] 11

-ଽମା॑ଵା॒ସ୍ୟା॑ୟା -ମ୍ପ୍ୟାୟୟନ୍ତି॒  ତସ୍ମା॒ -
ଦ୍ଵାର୍ତ୍ର॑ଘ୍ନୀ  ପୂ॒ର୍ଣମା॒ସେ  ଽନୂ᳚ଚ୍ୟେତେ॒
ଵୃଧ॑ନ୍ଵତୀ  ଅମାଵା॒ସ୍ୟା॑ୟା॒ -ନ୍ତ -
ଥ୍ସ॒ଗ୍ଗ୍॒ସ୍ଥାପ୍ୟ॒  ଵାର୍ତ୍ର॑ଘ୍ନଗ୍ ମ୍
ହ॒ଵିର୍ଵଜ୍ର॑ମା॒ଦାୟ॒  ପୁନ॑ର॒ଭ୍ୟା॑ୟତ॒  ତେ
ଅ॑ବ୍ରୂତା॒ -ନ୍ଦ୍ୟାଵା॑ପୃଥି॒ଵୀ  ମା  ପ୍ର
ହା॑ରା॒ଵୟୋ॒ର୍ଵୈ  ଶ୍ରି॒ତ  ଇତି॒  ତେ  ଅ॑ବ୍ରୂତାଂ॒ -ଵଁରଂ॑
-ଵୃଁଣାଵହୈ॒  ନକ୍ଷ॑ତ୍ରଵିହିତା॒ -
ଽହମସା॒ନୀତ୍ୟ॒ସାଵ॑ବ୍ରଵୀ - ଚ୍ଚି॒ତ୍ରଵି॑ହିତା॒ -
ଽହମିତୀ॒ୟ -ନ୍ତସ୍ମା॒ନ୍ନକ୍ଷ॑ତ୍ରଵିହିତା॒ -ଽସୌ
ଚି॒ତ୍ରଵି॑ହିତେ॒ -ଽୟଂ -ୟଁ  ଏ॒ଵ -ନ୍ଦ୍ୟାଵା॑ପୃଥି॒ଵ୍ୟୋ - [-
ଦ୍ୟାଵା॑ପୃଥି॒ଵ୍ୟୋଃ , ଵରଂ॒ -ଵେଁଦୈନଂ॒ -ଵଁରୋ॑ ] 12

-ର୍ଵରଂ॒ -ଵେଁଦୈନଂ॒ -ଵଁରୋ॑  ଗଚ୍ଛତି॒  ସ  ଆ॒ଭ୍ୟାମେ॒ଵ
ପ୍ରସୂ॑ତ॒  ଇନ୍ଦ୍ରୋ॑  ଵୃ॒ତ୍ରମ॑ହ॒ -ନ୍ତେ  ଦେ॒ଵା
ଵୃ॒ତ୍ରଗ୍ ମ୍  ହ॒ତ୍ଵା -ଽଗ୍ନୀଷୋମା॑ଵବ୍ରୁଵନ୍ . ହ॒ଵ୍ୟ -
ନ୍ନୋ॑  ଵହତ॒ମିତି॒  ତାଵ॑ବ୍ରୂତା॒ମପ॑ତେଜସୌ॒  ଵୈ  ତ୍ୟୌ
ଵୃ॒ତ୍ରେ  ଵୈ  ତ୍ୟୟୋ॒ସ୍ତେଜ॒  ଇତି॒  ତେ᳚ -ଽବ୍ରୁଵ॒ନ୍  କ
ଇ॒ଦମଚ୍ଛୈ॒ତୀତି॒  ଗୌରିତ୍ୟ॑ବ୍ରୁଵ॒ -ନ୍ଗୌର୍ଵାଵ
ସର୍ଵ॑ସ୍ୟ  ମି॒ତ୍ରମିତି॒  ସା -ଽବ୍ର॑ଵୀ॒ - [ସା -ଽବ୍ର॑ଵୀତ୍ ,
ଵରଂ॑ -ଵୃଁଣୈ॒  ମୟ୍ୟେ॒ଵ ] 13



-ଦ୍ଵରଂ॑ -ଵୃଁଣୈ॒  ମୟ୍ୟେ॒ଵ  ସ॒ତୋ -ଽଭୟେ॑ନ
ଭୁନଜାଦ୍ଧ୍ଵା॒  ଇତି॒  ତ -ଦ୍ଗୌରା -ଽହ॑ର॒ -ତ୍ତସ୍ମା॒ -
ଦ୍ଗଵି॑  ସ॒ତୋଭୟେ॑ନ  ଭୁଞ୍ଜତ  ଏ॒ତଦ୍ଵା  ଅ॒ଗ୍ନେସ୍ତେଜୋ॒
ୟ -ଦ୍ଘୃ॒ତମେ॒ତ -ଥ୍ସୋମ॑ସ୍ୟ॒  ୟ -ତ୍ପୟୋ॒  ୟ
ଏ॒ଵମ॒ଗ୍ନୀଷୋମ॑ୟୋ॒  ସ୍ତେଜୋ॒  ଵେଦ॑  ତେଜ॒ସ୍ଵ୍ୟେ॑ଵ
ଭ॑ଵତି  ବ୍ରହ୍ମଵା॒ଦିନୋ॑  ଵଦନ୍ତି  କିନ୍ଦେଵ॒ତ୍ୟ॑ -
ମ୍ପୌର୍ଣମା॒ସମିତି॑  ପ୍ରାଜାପ॒ତ୍ୟମିତି॑  ବ୍ରୂୟା॒ -
ତ୍ତେନେନ୍ଦ୍ର॑ -ଞ୍ଜ୍ୟେ॒ଷ୍ଠ -ମ୍ପୁ॒ତ୍ର -
ନ୍ନି॒ରଵା॑ସାୟୟ॒ଦିତି॒  ତସ୍ମା᳚ - -ଜ୍ଜ୍ୟେ॒ଷ୍ଠ -
ମ୍ପୁ॒ତ୍ର -ନ୍ଧନେ॑ନ  ନି॒ରଵ॑ସାୟୟନ୍ତି  ॥  14 ॥
(ଅ॒ସ୍ୟ॒  – ମା  – ଵେଦା  – ଽଽ  – ଦ୍ୟାଵା॑ପୃଥି॒ଵ୍ୟୋ  –
ର॑ବ୍ରଵୀ॒  – ଦିତି॒  ତସ୍ମା᳚  – ଚ୍ଚ॒ତ୍ଵାରି॑  ଚ ) (ଅ . 2)

ଇନ୍ଦ୍ରଂ॑ -ଵୃଁ॒ତ୍ର -ଞ୍ଜ॑ଘ୍ନି॒ଵାଗ୍ ମ୍ସ॒ -ମ୍ମୃଧୋ॒ -
ଽଭି  ପ୍ରାଵେ॑ପନ୍ତ॒  ସ  ଏ॒ତଂ -ଵୈଁ॑ମୃ॒ଧ -ମ୍ପୂ॒ଏଣମା॑ସେ -
ଽନୁନିର୍ଵା॒ପ୍ୟ॑ମପଶ୍ୟ॒ -ତ୍ତ -ନ୍ନିର॑ଵପ॒ -ତ୍ତେନ॒  ଵୈ  ସ
ମୃଧୋ -ଽପା॑ହତ॒  ୟଦ୍ଵୈ॑ମୃ॒ଧଃ  ପୂ॒ର୍ଣମା॑ସେ -
ଽନୁନିର୍ଵା॒ପ୍ୟୋ॑  ଭଵ॑ତି॒  ମୃଧ॑  ଏ॒ଵ  ତେନ॒  ୟଜ॑ମା॒ନୋ
ଽପ॑  ହତ॒  ଇନ୍ଦ୍ରୋ॑  ଵୃ॒ତ୍ରଗ୍ ମ୍  ହ॒ତ୍ଵା
ଦେ॒ଵତା॑ଭିଶ୍ଚେନ୍ଦ୍ରି॒ୟେଣ॑  ଚ॒  ଵ୍ୟା᳚ର୍ଧ୍ୟତ॒  ସ
ଏ॒ତମା᳚ଗ୍ନେ॒ୟ -ମ॒ଷ୍ଟାକ॑ପାଲ -
ମମାଵା॒ସ୍ୟା॑ୟାମପଶ୍ୟଦୈ॒ନ୍ଦ୍ର -ନ୍ଦଧି॒  [-ଦଧି॑ , ତ -
ନ୍ନିର॑ଵପ॒ -ତ୍ତେନ॒ ] 15

ତ -ନ୍ନିର॑ଵପ॒ -ତ୍ତେନ॒  ଵୈ  ସ  ଦେ॒ଵତା᳚ଶ୍ଚେନ୍ଦ୍ରି॒ୟ -
ଞ୍ଚାଵା॑ରୁନ୍ଧ॒ୟଦା᳚ଗ୍ନେ॒ୟୋ᳚  ଽଷ୍ଟାକ॑ପାଲୋ
ଽମାଵା॒ସ୍ୟା॑ୟା॒ -ମ୍ଭଵ॑ତ୍ୟୈ॒ନ୍ଦ୍ର -ନ୍ଦଧି॑
ଦେ॒ଵତା᳚ଶ୍ଚୈ॒ଵ  ତେନେ᳚ନ୍ଦ୍ରି॒ୟ -ଞ୍ଚ॒  ୟଜ॑ମା॒ନୋ -ଽଵ॑
ରୁନ୍ଧ॒  ଇନ୍ଦ୍ର॑ସ୍ୟ  ଵୃ॒ତ୍ର -ଞ୍ଜ॒ଘ୍ନୁଷ॑
ଇନ୍ଦ୍ରି॒ୟଂ -ଵୀଁ॒ର୍ୟ॑ -ମ୍ପୃଥି॒ଵୀମନୁ॒
ଵ୍ୟା᳚ର୍ଚ୍ଛ॒ -ତ୍ତଦୋଷ॑ଧୟୋ  ଵୀ॒ରୁଧୋ॑ -ଽଭଵ॒ନ୍ ଥ୍ସ
ପ୍ର॒ଜାପ॑ତି॒ମୁପା॑ଧାଵ -ଦ୍ଵୃ॒ତ୍ର -ମ୍ମେ॑  ଜ॒ଘ୍ନୁଷ॑
ଇନ୍ଦ୍ରି॒ୟଂ -ଵୀଁ॒ର୍ୟ॑ - [ଵୀ॒ର୍ୟ᳚ମ୍ , ପୃ॒ଥି॒ଵୀମନୁ॒ ]
16

-ମ୍ପୃଥି॒ଵୀମନୁ॒  ଵ୍ୟା॑ର॒ -ତ୍ତଦୋଷ॑ଧୟୋ  ଵୀ॒ରୁଧୋ॑ -
ଽଭୂଵ॒ନ୍ନିତି॒  ସ  ପ୍ର॒ଜାପ॑ତିଃ
ପ॒ଶୂନ॑ବ୍ରଵୀଦେ॒ତଦ॑ସ୍ମୈ॒  ସ -ନ୍ନ॑ୟ॒ତେତି॒  ତ -
ତ୍ପ॒ଶଵ॒  ଓଷ॑ଧୀ॒ଭ୍ୟୋ  ଽଧ୍ୟା॒ତ୍ମନ୍ -ଥ୍ସମ॑ନୟ॒ -ନ୍ତ -
ତ୍ପ୍ରତ୍ୟ॑ଦୁହ॒ନ୍॒ . ୟ -ଥ୍ସ॒ମନ॑ୟ॒ -ନ୍ତ -ଥ୍ସା᳚ -
ନ୍ନା॒ୟ୍ୟସ୍ୟ॑  ସାନ୍ନାୟ୍ୟ॒ତ୍ଵଂ -ୟଁ -



ତ୍ପ୍ର॒ତ୍ୟଦୁ॑ହ॒ -ନ୍ତ -ତ୍ପ୍ର॑ତି॒ଧୁଷଃ॑
ପ୍ରତିଧୁ॒କ୍ତ୍ଵଗ୍ ମ୍  ସମ॑ନୈଷୁଃ॒  ପ୍ରତ୍ୟ॑ଧୁକ୍ଷ॒ -
ନ୍ନ  ତୁ  ମୟି॑  ଶ୍ରୟତ॒  ଇତ୍ୟ॑ବ୍ରଵୀଦେ॒ତଦ॑ସ୍ମୈ  [ ] 17

ଶୃ॒ତ -ଙ୍କୁ॑ରୁ॒ତେତ୍ୟ॑ବ୍ରଵୀ॒ -ତ୍ତଦ॑ସ୍ମୈ  ଶୃ॒ତ -
ମ॑କୁର୍ଵନ୍ନିନ୍ଦ୍ରି॒ୟଂ -ଵାଁଵାସ୍ମି॑ନ୍  ଵୀ॒ର୍ୟ॑ -
ନ୍ତଦ॑ଶ୍ରୟ॒ -ନ୍ତଚ୍ଛୃ॒ତସ୍ୟ॑  ଶୃତ॒ତ୍ଵଗ୍ ମ୍
ସମ॑ନୈଷୁଃ॒  ପ୍ରତ୍ୟ॑ଧୁକ୍ଷଞ୍ଛୃ॒ତମ॑କ୍ର॒ -ନ୍ନ  ତୁ  ମା॑
ଧିନୋ॒ତୀତ୍ୟ॑ବ୍ରଵୀଦେ॒ତଦ॑ସ୍ମୈ॒  ଦଧି॑
କୁରୁ॒ତେତ୍ୟ॑ବ୍ରଵୀ॒ -ତ୍ତଦ॑ସ୍ମୈ॒  ଦଦ୍ଧ୍ୟ॑କୁର୍ଵ॒ -
ନ୍ତଦେ॑ନମଧିନୋ॒ -ତ୍ତଦ୍ଦ॒ଦ୍ଧ୍ନୋ  ଦ॑ଧି॒ତ୍ଵ -
ମ୍ବ୍ର॑ହ୍ମଵା॒ଦିନୋ॑  ଵଦନ୍ତି  ଦ॒ଦ୍ଧ୍ନଃ
ପୂର୍ଵ॑ସ୍ୟାଵ॒ଦେୟ॒ - [ପୂର୍ଵ॑ସ୍ୟାଵ॒ଦେୟ᳚ମ୍ , ଦଧି॒  ହି ]

-ନ୍ଦଧି॒  ହି  ପୂର୍ଵ॑ -ଙ୍କ୍ରି॒ୟତ॒  ଇତ୍ୟନା॑ଦୃତ୍ୟ॒
ତଚ୍ଛୃ॒ତସ୍ୟୈ॒ଵ  ପୂର୍ଵ॒ସ୍ୟାଵ॑
ଦ୍ୟେଦିନ୍ଦ୍ରି॒ୟମେ॒ଵାସ୍ମି॑ନ୍  ଵୀ॒ର୍ୟଗ୍ଗ୍॑
ଶ୍ରି॒ତ୍ଵା  ଦ॒ଦ୍ଧ୍ନୋ  ପରି॑ଷ୍ଟାଦ୍ଧିନୋତି
ୟଥାପୂ॒ର୍ଵମୁପୈ॑ତି॒  ୟ -ତ୍ପୂ॒ତୀକୈ᳚ର୍ଵା
ପର୍ଣଵ॒ଲ୍କୈର୍ଵା॑  ଽଽତ॒ଞ୍ଚ୍ୟା -ଥ୍ସୌ॒ମ୍ୟ -ନ୍ତଦ୍ୟ -
ତ୍କ୍ଵ॑ଲୈ  ରାକ୍ଷ॒ସ -ନ୍ତଦ୍ୟ -
ତ୍ତ॑ଣ୍ଡୁ॒ଲୈର୍ଵୈ᳚ଶ୍ଵଦେ॒ଵ -ନ୍ତଦ୍ୟଦା॒ତଞ୍ଚ॑ନେନ
ମାନୁ॒ଷ -ନ୍ତ -ଦ୍ୟ -ଦ୍ଦ॒ଦ୍ଧ୍ନା  ତ -ଥ୍ସେନ୍ଦ୍ର॑ -
ନ୍ଦ॒ଦ୍ଧ୍ନା  ଽଽତ॑ନକ୍ତି  [ତ॑ନକ୍ତି ,
ସେ॒ନ୍ଦ୍ର॒ତ୍ଵାୟା᳚ -] 19

ସେନ୍ଦ୍ର॒ତ୍ଵାୟା᳚ -ଽଗ୍ନିହୋତ୍ରୋଚ୍ଛେଷ॒ଣମ॒ଭ୍ୟା -
ତ॑ନକ୍ତି  ୟ॒ଜ୍ଞସ୍ୟ॒  ସନ୍ତ॑ତ୍ୟା॒  ଇନ୍ଦ୍ରୋ॑
ଵୃ॒ତ୍ରଗ୍ ମ୍  ହ॒ତ୍ଵା  ପରା᳚ -ମ୍ପରା॒ଵତ॑ -ମଗଚ୍ଛ॒ -
ଦପା॑ରାଧ॒ମିତି॒  ମନ୍ୟ॑ମାନ॒ସ୍ତ -ନ୍ଦେ॒ଵତାଃ॒
ପ୍ରୈଷ॑ମୈଚ୍ଛ॒ନ୍ -ଥ୍ସୋ᳚ -ଽବ୍ରଵୀ -
ତ୍ପ୍ର॒ଜାପ॑ତି॒ର୍ୟଃ  ପ୍ର॑ଥ॒ମୋ॑ -ଽନୁଵି॒ନ୍ଦତି॒
ତସ୍ୟ॑  ପ୍ରଥ॒ମ -ମ୍ଭା॑ଗ॒ଧେୟ॒ମିତି॒  ତ -ମ୍ପି॒ତରୋ -
ଽନ୍ଵ॑ଵିନ୍ଦ॒ -ନ୍ତସ୍ମା᳚ -ତ୍ପି॒ତୃଭ୍ୟଃ॑
ପୂର୍ଵେ॒ଦ୍ୟୁଃ  କ୍ରି॑ୟତେ॒  ସୋ॑ -ଽମାଵା॒ସ୍ୟା᳚ -
ମ୍ପ୍ରତ୍ୟା -ଽଗ॑ଚ୍ଛ॒ -ତ୍ତ -ନ୍ଦେ॒ଵା  ଅ॒ଭି
ସମ॑ଗଚ୍ଛନ୍ତା॒ମା  ଵୈ  ନୋ॒ - [ଵୈ  ନଃ॑ , ଅ॒ଦ୍ୟ  ଵସୁ॑ ] 20

-ଽଦ୍ୟ  ଵସୁ॑  ଵସ॒ତୀତୀନ୍ଦ୍ରୋ॒  ହି  ଦେ॒ଵାନାଂ॒ -ଵଁସୁ॒
ତଦ॑ମାଵା॒ସ୍ୟା॑ୟା  ଅମାଵାସ୍ୟ॒ତ୍ଵ -



ମ୍ବ୍ର॑ହ୍ମଵା॒ଦିନୋ॑  ଵଦନ୍ତି  କିନ୍ଦେଵ॒ତ୍ୟଗ୍ ମ୍॑
ସାନ୍ନା॒ୟ୍ୟମିତି॑  ଵୈଶ୍ଵଦେ॒ଵମିତି॑  ବ୍ରୂୟା॒ -
ଦ୍ଵିଶ୍ଵେ॒  ହି  ତଦ୍ଦେ॒ଵା  ଭା॑ଗ॒ଧେୟ॑ମ॒ଭି
ସ॒ମଗ॑ଚ୍ଛ॒ନ୍ତେତ୍ୟଥୋ॒  ଖଲ୍ଵୈ॒ନ୍ଦ୍ରମିତ୍ୟେ॒ଵ
ବ୍ରୂ॑ୟା॒ଦିନ୍ଦ୍ରଂ॒ -ଵାଁଵ  ତେ  ତ -ଦ୍ଭି॑ଷ॒ଜ୍ୟନ୍ତୋ॒ -
ଽଭି  ସମ॑ଗଚ୍ଛ॒ନ୍ତେତି॑  ॥  21 ॥
(ଦଧି॑  – ମେ  ଜ॒ଘ୍ନୁଷ॑  ଇନ୍ଦ୍ରି॒ୟଂ -ଵୀଁ॒ର୍ୟ॑  –
ମିତ୍ୟ॑ବ୍ରଵୀଦେ॒ତଦ॑ସ୍ମା  – ଅଵ॒ଦେୟଂ॑  – ତନକ୍ତି  –
ନୋ॒  – ଦ୍ଵିଚ॑ତ୍ଵାରିଗ୍ ମ୍ଶଚ୍ଚ ) (ଅ . 3)

ବ୍ର॒ହ୍ମ॒ଵା॒ଦିନୋ॑  ଵଦନ୍ତି॒  ସ  ତ୍ଵୈ  ଦ॑॑ର୍ 
ଶପୂର୍ଣମା॒ସୌ  ୟ॑ଜେତ॒  ୟ  ଏ॑ନୌ॒  ସେନ୍ଦ୍ରୌ॒  ୟଜେ॒ତେତି॑
ଵୈମୃ॒ଧଃ  ପୂ॒ର୍ଣମା॑ସେ  ଽନୁନିର୍ଵା॒ପ୍ୟୋ॑  ଭଵତି॒
ତେନ॑  ପୂ॒ର୍ଣମା॑ସ॒ -ସ୍ସେନ୍ଦ୍ର॑  ଐ॒ନ୍ଦ୍ର -
ନ୍ଦଦ୍ଧ୍ୟ॑ମାଵା॒ସ୍ୟା॑ୟା॒ -ନ୍ତେନା॑ମାଵା॒ସ୍ୟା॑
ସେନ୍ଦ୍ରା॒  ୟ  ଏ॒ଵଂ -ଵିଁ॒ଦ୍ଵା -ନ୍ଦ॑ର୍ ଶପୂର୍ଣମା॒ସୌ
ୟଜ॑ତେ॒  ସେନ୍ଦ୍ରା॑ଵେ॒ଵୈନୌ॑  ୟଜତେ॒  ଶ୍ଵ -ଶ୍ଶ୍ଵୋ᳚ -
ଽସ୍ମା  ଈଜା॒ନାୟ॒  ଵସୀ॑ୟୋ  ଭଵତି  ଦେ॒ଵା  ଵୈ  ୟ -ଦ୍ୟ॒ଜ୍ଞେ
ଽକୁ॑ର୍ଵତ॒ତଦସୁ॑ରା  ଅକୁର୍ଵତ॒  ତେ  ଦେ॒ଵା  ଏ॒ତା - [ଦେ॒ଵା
ଏ॒ତାମ୍ , ଇଷ୍ଟି॑ -ମପଶ୍ୟନ୍ -] 22

-ମିଷ୍ଟି॑ -ମପଶ୍ୟ -ନ୍ନାଗ୍ନାଵୈଷ୍ଣ॒ଵ -ମେକା॑ଦଶକପାଲ॒ଗ୍ 
ମ୍॒  ସର॑ସ୍ଵତ୍ୟୈ  ଚ॒ରୁଗ୍ ମ୍  ସର॑ସ୍ଵତେ  ଚ॒ରୁ -ନ୍ତା -
ମ୍ପୌ᳚ର୍ଣମା॒ସଗ୍ ମ୍  ସ॒ଗ୍ଗ୍॒ସ୍ଥାପ୍ୟାନୁ॒  ନିର॑ଵପ॒ -
ନ୍ତତୋ॑  ଦେ॒ଵା  ଅଭ॑ଵ॒ -ନ୍ପରା -ଽସୁ॑ରା॒  ୟୋ
ଭ୍ରାତୃ॑ଵ୍ୟଵା॒ନ୍ ଥ୍ସ୍ୟା -ଥ୍ସ  ପୌ᳚ର୍ଣମା॒ସଗ୍ ମ୍
ସ॒ଗ୍ଗ୍॒ସ୍ଥାପ୍ୟୈ॒ତାମିଷ୍ଟି॒ମନୁ॒  ନିର୍ଵ॑ପେ -
ତ୍ପୌର୍ଣମା॒ସେନୈ॒ଵ  ଵଜ୍ର॒ -ମ୍ଭ୍ରାତୃ॑ଵ୍ୟାୟ
ପ୍ର॒ହୃତ୍ୟା᳚ -ଽଽଗ୍ନାଵୈଷ୍ଣ॒ଵେନ॑  ଦେ॒ଵତା᳚ଶ୍ଚ
ୟ॒ଜ୍ଞ -ଞ୍ଚ॒  ଭ୍ରାତୃ॑ଵ୍ୟସ୍ୟ  ଵୃଙ୍କ୍ତେ  ମିଥୁ॒ନା -
ନ୍ପ॒ଶୂନ୍ -ଥ୍ସା॑ରସ୍ଵ॒ତାଭ୍ୟାଂ॒ -
ୟାଁଵ॑ଦେ॒ଵାସ୍ୟାସ୍ତି॒  ତ - [ୟାଵ॑ଦେ॒ଵାସ୍ୟାସ୍ତି॒  ତତ୍
, ସର୍ଵଂ॑ -ଵୃଁଙ୍କ୍ତେ ] 23

-ଥ୍ସର୍ଵଂ॑ -ଵୃଁଙ୍କ୍ତେ  ପୌର୍ଣମା॒ସୀମେ॒ଵ  ୟ॑ଜେତ॒
ଭ୍ରାତୃ॑ଵ୍ୟଵା॒ନ୍ନାମା॑ଵା॒ସ୍ୟାଗ୍ ମ୍॑  ହ॒ତ୍ଵା
ଭ୍ରାତୃ॑ଵ୍ୟ॒ -ନ୍ନା -ଽଽପ୍ୟା॑ୟୟତି
ସାକମ୍ପ୍ରସ୍ଥା॒ୟୀୟେ॑ନ  ୟଜେତ  ପ॒ଶୁକା॑ମୋ॒ୟସ୍ମୈ॒  ଵା
ଅଲ୍ପେ॑ନା॒ -ଽଽହର॑ନ୍ତି॒  ନା -ଽଽତ୍ମନା॒  ତୃପ୍ୟ॑ତି॒
ନାନ୍ୟସ୍ମୈ॑  ଦଦାତି॒  ୟସ୍ମୈ॑  ମହ॒ତା
ତୃପ୍ୟ॑ତ୍ୟା॒ତ୍ମନା॒  ଦଦା᳚ତ୍ୟ॒ନ୍ୟସ୍ମୈ॑  ମହ॒ତା



ପୂ॒ର୍ଣଗ୍ ମ୍  ହୋ॑ତ॒ଵ୍ୟ॑ -ନ୍ତୃ॒ପ୍ତ
ଏ॒ଵୈନ॒ମିନ୍ଦ୍ରଃ॑  ପ୍ର॒ଜୟା॑  ପ॒ଶୁଭି॑ସ୍ତର୍ପୟତି
ଦାରୁପା॒ତ୍ରେଣ॑  ଜୁହୋତି॒  ନ  ହି
ମୃ॒ନ୍ମୟ॒ମାହୁ॑ତିମାନ॒ଶ  ଔଦୁ॑ମ୍ବର - [ଔଦୁ॑ମ୍ବରମ୍ ,
ଭ॒ଵ॒ତ୍ୟୂର୍ଗ୍ଵା ] 24

-ମ୍ଭଵ॒ତ୍ୟୂର୍ଗ୍ଵା  ଉ॑ଦୁ॒ମ୍ବର॒  ଊର୍ -କ୍ପ॒ଶଵ॑
ଊ॒ର୍ଜୈଵାସ୍ମା॒  ଊର୍ଜ॑ -ମ୍ପ॒ଶୂନଵ॑  ରୁନ୍ଧେ॒
ନାଗ॑ତଶ୍ରୀର୍ମହେ॒ନ୍ଦ୍ରଂ -ୟଁ॑ଜେତ॒  ତ୍ରୟୋ॒  ଵୈ
ଗ॒ତଶ୍ରି॑ୟ -ଶ୍ଶୁଶ୍ରୁ॒ଵା -ନ୍ଗ୍ରା॑ମ॒ଣୀ
ରା॑ଜ॒ନ୍ୟ॑ସ୍ତେଷା᳚ -ମ୍ମହେ॒ନ୍ଦ୍ରୋ  ଦେ॒ଵତା॒  ୟୋ  ଵୈ
ସ୍ଵା -ନ୍ଦେ॒ଵତା॑ମତି॒  ୟଜ॑ତେ॒  ପ୍ରସ୍ଵାୟୈ॑
ଦେ॒ଵତା॑ୟୈଚ୍ୟଵତେ॒  ନ  ପରା॒ -ମ୍ପ୍ରାପ୍ନୋ॑ତି॒
ପାପୀ॑ୟା -ନ୍ଭଵତି  ସଂ ଵଁଥ୍ସ॒ର -ମିନ୍ଦ୍ରଂ॑ -ୟଁଜେତ  ସଂ 
ଵଁଥ୍ସ॒ରଗ୍ ମ୍  ହି  ଵ୍ର॒ତ -ନ୍ନା -ଽତି॒  ସ୍ଵୈ - [ଵ୍ର॒ତ -ନ୍ନା -
ଽତି॒  ସ୍ଵା , ଏ॒ଵୈନ॑ -ନ୍ଦେ॒ଵତେ॒ଜ୍ୟମା॑ନା॒ ] 25

-ଵୈନ॑ -ନ୍ଦେ॒ଵତେ॒ଜ୍ୟମା॑ନା॒  ଭୂତ୍ୟା॑  ଇନ୍ଧେ॒  ଵସୀ॑ୟା
-ନ୍ଭଵତି  ସଂ ଵଁଥ୍ସ॒ରସ୍ୟ॑  ପ॒ରସ୍ତା॑ଦ॒ଗ୍ନୟେ᳚
ଵ୍ର॒ତପ॑ତୟେ  ପୁରୋ॒ଡାଶ॑ମ॒ଷ୍ଟାକ॑ପାଲ॒ -ନ୍ନିର୍ଵ॑ପେ -
ଥ୍ସଂ ଵଁଥ୍ସ॒ରମେ॒ଵୈନଂ॑ -ଵୃଁ॒ତ୍ର -ଞ୍ଜ॑ଘ୍ନି॒ଵାଗ୍ ମ୍
ସ॑ମ॒ଗ୍ନି -ର୍ଵ୍ର॒ତପ॑ତି -ର୍ଵ୍ର॒ତମା  ଲ॑ମ୍ଭୟତି॒  ତତୋ -
ଽଧି॒  କାମଂ॑ -ୟଁଜେତ  ॥  26 ॥
(ଏ॒ତାଂ  – ତ  – ଦୌଦୁ॑ମ୍ବର॒ଗ୍ଗ୍॒  – ସ୍ଵା  – ତ୍ରି॒ଗ୍ 
ମ୍॒ଶଚ୍ଚ॑  ) (ଅ . 4)

ନାସୋ॑ମୟାଜୀ॒  ସ -ନ୍ନ॑ୟେ॒ଦନା॑ଗତଂ॒ -ଵାଁ  ଏ॒ତସ୍ୟ॒  ପୟୋ॒
ୟୋ -ଽସୋ॑ମୟାଜୀ॒  ୟଦସୋ॑ମୟାଜୀ  ସ॒ -ନ୍ନୟେ᳚ -ତ୍ପରିମୋ॒ଷ
ଏ॒ଵ  ସୋ -ଽନୃ॑ତ -ଙ୍କରୋ॒ତ୍ୟଥୋ॒  ପରୈ॒ଵ  ସି॑ଚ୍ୟତେ
ସୋମୟା॒ଜ୍ୟେ॑ଵ  ସ -ନ୍ନ॑ୟେ॒ -ତ୍ପୟୋ॒  ଵୈ  ସୋମଃ॒  ପୟ॑ -
ସ୍ସାନ୍ନା॒ୟ୍ୟ -ମ୍ପୟ॑ସୈ॒ଵ  ପୟ॑  ଆ॒ତ୍ମ -ନ୍ଧ॑ତ୍ତେ॒  ଵି
ଵା  ଏ॒ତ -ମ୍ପ୍ର॒ଜୟା॑  ପ॒ଶୁଭି॑ରର୍ଧୟତି
ଵ॒ର୍ଧୟ॑ତ୍ୟସ୍ୟ॒  ଭ୍ରାତୃ॑ଵ୍ୟଂ॒ -ୟଁସ୍ୟ॑
ହ॒ଵିର୍ନିରୁ॑ପ୍ତ -ମ୍ପୁ॒ରସ୍ତା᳚ଚ୍ଚ॒ନ୍ଦ୍ରମା॑  [
ପୁ॒ରସ୍ତା᳚ଚ୍ଚ॒ନ୍ଦ୍ରମାଃ᳚ , ଅ॒ଭ୍ୟୁ॑ଦେତି॑ ] 27

ଅ॒ଭ୍ୟୁ॑ଦେତି॑  ତ୍ରେ॒ଧା  ତ॑ଣ୍ଡୁ॒ଲାନ୍ . ଵି  ଭ॑ଜେ॒ଦ୍ୟେ
ମ॑ଦ୍ଧ୍ୟ॒ମା -ସ୍ସ୍ୟୁସ୍ତାନ॒ଗ୍ନୟେ॑  ଦା॒ତ୍ରେ
ପୁ॑ରୋ॒ଡାଶ॑ମ॒ଷ୍ଟାକ॑ପାଲ -ଙ୍କୁର୍ୟା॒ଦ୍ୟେ
ସ୍ଥଵି॑ଷ୍ଠା॒ସ୍ତାନିନ୍ଦ୍ରା॑ୟ  ପ୍ରଦା॒ତ୍ରେ  ଦ॒ଧଗ୍ଗ୍ 
ଶ୍ଚ॒ରୁଂ -ୟେଁ -ଽଣି॑ଷ୍ଠା॒ସ୍ତାନ୍ . ଵିଷ୍ଣ॑ଵେ



ଶିପିଵି॒ଷ୍ଟାୟ॑  ଶୃ॒ତେ  ଚ॒ରୁମ॒ଗ୍ନିରେ॒ଵାସ୍ମୈ᳚
ପ୍ର॒ଜା -ମ୍ପ୍ର॑ଜ॒ନୟ॑ତି  ଵୃ॒ଦ୍ଧାମିନ୍ଦ୍ରଃ॒
ପ୍ରୟ॑ଚ୍ଛତି  ୟ॒ଜ୍ଞୋ  ଵୈ  ଵିଷ୍ଣୁଃ॑  ପ॒ଶଵ॒ -
ଶ୍ଶିପି॑ର୍ୟ॒ଜ୍ଞ  ଏ॒ଵ  ପ॒ଶୁଷୁ॒  ପ୍ରତି॑ତିଷ୍ଠତି॒  ନ
ଦ୍ଵେ  [ନ  ଦ୍ଵେ , ୟ॒ଜେ॒ତ॒  ୟ -ତ୍ପୂର୍ଵ॑ୟା ] 28

ୟ॑ଜେତ॒  ୟ -ତ୍ପୂର୍ଵ॑ୟା  ସମ୍ପ୍ର॒ତି  ୟଜେ॒ତୋତ୍ତ॑ରୟା
ଛ॒ମ୍ବଟ୍କୁ॑ର୍ୟା॒ଦ୍ୟଦୁତ୍ତ॑ରୟା  ସମ୍ପ୍ର॒ତି  ୟଜେ॑ତ॒
ପୂର୍ଵ॑ୟା  ଛ॒ମ୍ବଟ୍କୁ॑ର୍ୟା॒ନ୍ନେଷ୍ଟି॒ର୍ଭଵ॑ତି॒  ନ
ୟ॒ଜ୍ଞସ୍ତଦନୁ॑  ହ୍ରୀତମୁ॒ଖ୍ୟ॑ପଗ॒ଲ୍ଭୋ  ଜା॑ୟତ॒
ଏକା॑ମେ॒ଵ  ୟ॑ଜେତ  ପ୍ରଗ॒ଲ୍ଭୋ᳚ -ଽସ୍ୟ  ଜାୟ॒ତେ
ଽନା॑ଦୃତ୍ୟ॒  ତ -ଦ୍ଦ୍ଵେ  ଏ॒ଵ  ୟ॑ଜେତ  ୟଜ୍ଞ  ମୁ॒ଖମେ॒ଵ
ପୂର୍ଵ॑ୟା॒ -ଽଽଲଭ॑ତେ॒  ୟଜ॑ତ॒  ଉତ୍ତ॑ରୟା  ଦେ॒ଵତା॑  ଏ॒ଵ
ପୂର୍ଵ॑ୟା  ଽଵରୁ॒ନ୍ଧ  ଇ॑ନ୍ଦ୍ରି॒ୟ -ମୁତ୍ତ॑ରୟା
ଦେଵଲୋ॒କମେ॒ଵ  [ ] 29

ପୂର୍ଵ॑ୟା -ଽଭି॒ଜୟ॑ତି  ମନୁଷ୍ୟଲୋ॒କମୁତ୍ତ॑ରୟା॒
ଭୂୟ॑ସୋ  ୟଜ୍ଞକ୍ର॒ତୂନୁପୈ᳚ତ୍ୟେ॒ଷା  ଵୈ  ସୁ॒ମନା॒
ନାମେଷ୍ଟି॒ର୍ୟମ॒ଦ୍ୟେଜା॒ନ -ମ୍ପ॒ଶ୍ଚାଚ୍ଚ॒ନ୍ଦ୍ରମା॑
ଅ॒ଭ୍ୟୁ॑ଦେତ୍ୟ॒ସ୍ମିନ୍ନେ॒ଵାସ୍ମୈ॑  ଲୋ॒କେ -ଽର୍ଧୁ॑କ -
ମ୍ଭଵତି  ଦାକ୍ଷାୟଣ  ୟ॒ଜ୍ଞେନ॑  ସୁଵ॒ର୍ଗକା॑ମୋ  ୟଜେତ
ପୂ॒ର୍ଣମା॑ସେ॒  ସ -ନ୍ନ॑ୟେ -ନ୍ମୈତ୍ରାଵରୁ॒ଣ୍ୟା
ଽଽମିକ୍ଷ॑ୟା  ଽମାଵା॒ସ୍ୟା॑ୟାଂ -ୟଁଜେତ  ପୂ॒ର୍ଣମା॑ସେ॒
ଵୈ  ଦେ॒ଵାନାଗ୍ ମ୍॑  ସୁ॒ତସ୍ତେଷା॑ମେ॒ତମ॑ର୍ଧମା॒ସ -
ମ୍ପ୍ରସୁ॑ତ॒ସ୍ତେଷା᳚ -ମ୍ମୈତ୍ରାଵରୁ॒ଣୀ  ଵ॒ଶା -
ଽମା॑ଵା॒ସ୍ୟା॑ୟା -ମନୂବ॒ନ୍ଧ୍ୟା॑  ୟ - [-ମନୂବ॒ନ୍ଧ୍ୟା॑
ୟତ୍ , ପୂ॒ର୍ଵେ॒ଦ୍ୟୁ  ର୍ୟଜ॑ତେ॒ ] 30

-ତ୍ପୂ᳚ର୍ଵେ॒ଦ୍ୟୁ  ର୍ୟଜ॑ତେ॒  ଵେଦି॑ମେ॒ଵ  ତ -ତ୍କ॑ରୋତି॒
ୟ -ଦ୍ଵ॒ଥ୍ସା -ନ॑ପାକ॒ରୋତି॑  ସଦୋହଵିର୍ଧା॒ନେ  ଏ॒ଵ  ସ -
ମ୍ମି॑ନୋତି॒  ୟଦ୍ୟଜ॑ତେ  ଦେ॒ଵୈରେ॒ଵ  ସୁ॒ତ୍ୟାଗ୍ ମ୍  ସ -
ମ୍ପା॑ଦୟତି॒  ସ  ଏ॒ତମ॑ର୍ଧମା॒ସଗ୍ ମ୍  ସ॑ଧ॒ମାଦ॑ -
ନ୍ଦେ॒ଵୈ -ସ୍ସୋମ॑ -ମ୍ପିବତି॒  ୟ -ନ୍ମୈ᳚ତ୍ରାଵରୁ॒ଣ୍ୟା
ଽଽମିକ୍ଷ॑ୟା  ଽମାଵା॒ସ୍ୟା॑ୟାଂ॒ -ୟଁଜ॑ତେ॒  ୟୈଵାସୌ
ଦେ॒ଵାନାଂ᳚ -ଵଁ॒ଶା -ଽନୂ॑ବ॒ନ୍ଧ୍ୟା॑  ସୋ  ଏ॒ଵୈଷୈତସ୍ୟ॑
ସା॒କ୍ଷାଦ୍ଵା  ଏ॒ଷ  ଦେ॒ଵାନ॒ଭ୍ୟାରୋ॑ହତି॒  ୟ  ଏ॑ଷାଂ -
ୟଁ॒ଜ୍ଞ - [ୟ॒ଜ୍ଞମ୍ , ଅ॒ଭ୍ୟା॒ରୋହ॑ତି॒ ] 31

-ମ॑ଭ୍ୟା॒ରୋହ॑ତି॒  ୟଥା॒  ଖଲୁ॒ଵୈ
ଶ୍ରେୟା॑ନ॒ଭ୍ୟାରୂ॑ଢଃ  କା॒ମୟ॑ତେ॒  ତଥା॑  କରୋତି॒
ୟଦ୍ୟ॑ଵ॒ଵିଦ୍ଧ୍ୟ॑ତି॒  ପାପୀ॑ୟା -ନ୍ଭଵତି॒  ୟଦି॒



ନାଵ॒ଵିଦ୍ଧ୍ୟ॑ତି  ସ॒ଦୃଂ -ଵ୍ୟାଁ॒ଵୃତ୍କା॑ମ  ଏ॒ତେନ॑
ୟ॒ଜ୍ଞେନ॑  ୟଜେତ  କ୍ଷୁ॒ରପ॑ଵି॒ର୍ ହ୍ୟେ॑ଷ
ୟ॒ଜ୍ଞସ୍ତା॒ଜ -କ୍ପୁଣ୍ୟୋ॑  ଵା॒  ଭଵ॑ତି॒  ପ୍ର  ଵା॑
ମୀୟତେ॒  ତସ୍ୟୈ॒ତଦ୍ଵ୍ର॒ତ -ନ୍ନାନୃ॑ତଂ -ଵଁଦେ॒ନ୍ନ
ମା॒ଗ୍ ମ୍॒  ସମ॑ଶ୍ଞୀୟା॒ନ୍ନ
ସ୍ତ୍ରିୟ॒ମୁପେ॑ୟା॒ନ୍ନାସ୍ୟ॒  ପଲ୍ପୂ॑ଲନେନ॒  ଵାସଃ॑
ପଲ୍ପୂଲୟେୟୁ  -ରେ॒ତଦ୍ଧି  ଦେ॒ଵା -ସ୍ସର୍ଵ॒ -ନ୍ନ
କୁ॒ର୍ଵନ୍ତି॑  ॥  32 ॥
(ଚ॒ନ୍ଦ୍ରମା॒  -ଦ୍ଵେ  -ଦେ॑ଵଲୋ॒କମେ॒ଵ  – ୟ -ଦ୍ୟ॒ଜ୍ଞଂ -
ପ॑ଲ୍ପୂଲୟେୟୁଃ॒  -ଷଟ୍  ଚ॑ ) (ଅ . 5)

ଏ॒ଷ  ଵୈ  ଦେ॑ଵର॒ଥୋ  ୟ -ଦ୍ଦ॑ର୍ ଶପୂର୍ଣମା॒ସୌ  ୟୋ  ଦ॑ର୍ 
ଶପୂର୍ଣମା॒ସାଵି॒ଷ୍ଟ୍ଵା  ସୋମେ॑ନ॒  ୟଜ॑ତେ॒
ରଥ॑ସ୍ପଷ୍ଟ  ଏ॒ଵାଵ॒ସାନେ॒  ଵରେ॑  ଦେ॒ଵାନା॒ମଵ॑
ସ୍ୟତ୍ୟେ॒ତାନି॒  ଵା  ଅଙ୍ଗା॒ପରୂଗ୍ ମ୍॑ଷି  ସଂ 
ଵଁଥ୍ସ॒ରସ୍ୟ॒  ୟ -ଦ୍ଦ॑ର୍ ଶପୂର୍ଣମା॒ସୌ  ୟ  ଏ॒ଵଂ -
ଵିଁ॒ଦ୍ଵା -ନ୍ଦ॑ର୍ ଶପୂର୍ଣମା॒ସୌ  ୟଜ॒ତେ -
ଽଙ୍ଗା॒ପରୂଗ୍॑ଷ୍ୟେ॒ଵ  ସଂ॑ ଵଁଥ୍ସ॒ରସ୍ୟ॒  ପ୍ରତି॑
ଦଧାତ୍ୟେ॒  ତେ  ଵୈ  ସଂ॑ ଵଁଥ୍ସ॒ରସ୍ୟ॒  ଚକ୍ଷୁ॑ଷୀ॒  ୟ -
ଦ୍ଦ॑ର୍ ଶପୂର୍ଣମା॒ସୌ  ୟ  ଏ॒ଵଂ -ଵିଁ॒ଦ୍ଵା -ନ୍ଦ॑ର୍ 
ଶପୂର୍ଣମା॒ସୌ  ୟଜ॑ତେ॒  ତାଭ୍ୟା॑ମେ॒ଵ  ସୁ॑ଵ॒ର୍ଗଂ -
ଲୋଁ॒କମନୁ॑  ପଶ୍ୟ - [ପଶ୍ୟତି , ଏ॒ଷା  ଵୈ ] 33

-ତ୍ୟେ॒ଷା  ଵୈ  ଦେ॒ଵାନାଂ॒ -ଵିଁକ୍ରା᳚ନ୍ତି॒  ର୍ୟ -ଦ୍ଦ॑ର୍ 
ଶପୂର୍ଣମା॒ସୌ  ୟ  ଏ॒ଵଂ -ଵିଁ॒ଦ୍ଵା -ନ୍ଦ॑ର୍ ଶପୂର୍ଣମା॒ସୌ
ୟଜ॑ତେ  ଦେ॒ଵାନା॑ମେ॒ଵ  ଵିକ୍ରା᳚ନ୍ତି॒ମନୁ॒  ଵିକ୍ର॑ମତ
ଏ॒ଷ  ଵୈ  ଦେ॑ଵ॒ୟାନଃ॒  ପନ୍ଥା॒  ୟ -ଦ୍ଦ॑ର୍ ଶପୂର୍ଣମା॒ସୌ  ୟ
ଏ॒ଵଂ -ଵିଁ॒ଦ୍ଵା -ନ୍ଦ॑ର୍ ଶପୂର୍ଣମା॒ସୌ  ୟଜ॑ତେ॒  ୟ  ଏ॒ଵ
ଦେ॑ଵ॒ୟାନଃ॒  ପନ୍ଥା॒ସ୍ତଗ୍ ମ୍  ସ॒ମାରୋ॑ହତ୍ୟେ॒ତୌ  ଵୈ
ଦେ॒ଵାନା॒ଗ୍ ମ୍॒  ହରୀ॒  ୟ -ଦ୍ଦ॑ର୍ ଶପୂର୍ଣମା॒ସୌ  ୟ  ଏ॒ଵଂ -
ଵିଁ॒ଦ୍ଵା -ନ୍ଦ॑ର୍ ଶପୂର୍ଣମା॒ସୌ  ୟଜ॑ତେ॒  ୟାଵେ॒ଵ
ଦେ॒ଵାନା॒ଗ୍ ମ୍॒  ହରୀ॒  ତାଭ୍ୟା॑ - [ହରୀ॒  ତାଭ୍ୟା᳚ମ୍ ,
ଏ॒ଵୈଭ୍ୟୋ॑  ହ॒ଵ୍ୟଂ -] 34

-ମେ॒ଵୈଭ୍ୟୋ॑  ହ॒ଵ୍ୟଂ -ଵଁ॑ହତ୍ୟେ॒ତଦ୍ଵୈ
ଦେ॒ଵାନା॑ମା॒ସ୍ୟଂ॑ -ୟଁ -ଦ୍ଦ॑ର୍ ଶପୂର୍ଣମା॒ସୌ  ୟ  ଏ॒ଵଂ -
ଵିଁ॒ଦ୍ଵା -ନ୍ଦ॑ର୍ ଶପୂର୍ଣମା॒ସୌ  ୟଜ॑ତେ  ସା॒କ୍ଷାଦେ॒ଵ
ଦେ॒ଵାନା॑ମା॒ସ୍ୟେ॑  ଜୁହୋତ୍ୟେ॒ଷ  ଵୈ  ହ॑ଵିର୍ଧା॒ନୀ  ୟୋ
ଦ॑ର୍ ଶପୂର୍ଣମାସୟା॒ଜୀ  ସା॒ୟମ୍ପ୍ରା॑ତରଗ୍ନିହୋ॒ତ୍ର -
ଞ୍ଜୁ॑ହୋତି॒  ୟଜ॑ତେ  ଦର୍ ଶପୂର୍ଣମା॒ସା -ଵହ॑ରହର୍ -
ହଵିର୍ଧା॒ନିନାଗ୍ ମ୍॑  ସୁ॒ତୋ  ୟ  ଏ॒ଵଂ -ଵିଁ॒ଦ୍ଵା -ନ୍ଦ॑ର୍ 



ଶପୂର୍ଣମା॒ସୌ  ୟଜ॑ତେ  ହଵିର୍ଧା॒ନ୍ୟ॑ସ୍ମୀତି॒
ସର୍ଵ॑ମେ॒ଵାସ୍ୟ॑  ବର୍ ହି॒ଷ୍ୟ॑ -ନ୍ଦ॒ତ୍ତ -ମ୍ଭ॑ଵତି
ଦେ॒ଵାଵା  ଅହ॑ - [ଅହଃ , ୟ॒ଜ୍ଞିୟ॒ -ନ୍ନାଵି॑ନ୍ଦ॒ -ନ୍ତେ ] 35

-ର୍ୟ॒ଜ୍ଞିୟ॒ -ନ୍ନାଵି॑ନ୍ଦ॒ -ନ୍ତେ  ଦ॑ର୍ 
ଶପୂର୍ଣମା॒ସାଵ॑ପୁନ॒ -ନ୍ତୌ  ଵା  ଏ॒ତୌ  ପୂ॒ତୌ  ମେଦ୍ଧ୍ୟୌ॒
ୟ -ଦ୍ଦ॑ର୍ ଶପୂର୍ଣମା॒ସୌ  ୟ  ଏ॒ଵଂ -ଵିଁ॒ଦ୍ଵା -ନ୍ଦ॑ର୍ 
ଶପୂର୍ଣମା॒ସୌ  ୟଜ॑ତେ  ପୂ॒ତାଵେ॒ଵୈନୌ॒  ମେଦ୍ଧ୍ୟୌ॑
ୟଜତେ॒  ନାମା॑ଵା॒ସ୍ୟା॑ୟା -ଞ୍ଚ  ପୌର୍ଣମା॒ସ୍ୟା -ଞ୍ଚ॒
ସ୍ତ୍ରିୟ॒ -ମୁପେ॑ୟା॒ଦ୍ୟ - ଦୁ॑ପେ॒ୟାନ୍ନିରି॑ନ୍ଦ୍ରିୟ -
ସ୍ସ୍ୟା॒ -ଥ୍ସୋମ॑ସ୍ୟ॒  ଵୈ  ରାଜ୍ଞୋ᳚ -ଽର୍ଧମା॒ସସ୍ୟ॒
ରାତ୍ର॑ୟଃ॒  ପତ୍ନ॑ୟ  ଆସ॒ -ନ୍ତାସା॑ମମାଵା॒ସ୍ୟା᳚ -ଞ୍ଚ
ପୌର୍ଣମା॒ସୀ -ଞ୍ଚ॒  ନୋପୈ॒ - [ନୋପୈ᳚ତ୍ , ତେ  ଏ॑ନମ॒ଭି ] 36

-ତ୍ତେ  ଏ॑ନମ॒ଭି  ସମ॑ନହ୍ୟେତା॒ -ନ୍ତଂ -ୟଁକ୍ଷ୍ମ॑
ଆର୍ଚ୍ଛ॒ -ଦ୍ରାଜା॑ନଂ॒ -ୟଁକ୍ଷ୍ମ॑  ଆର॒ଦିତି॒  ତ -
ଦ୍ରା॑ଜୟ॒କ୍ଷ୍ମସ୍ୟ॒  ଜନ୍ମ॒  ୟ -ତ୍ପାପୀ॑ୟା॒ନଭ॑ଵ॒ -ତ୍ତ -
ତ୍ପା॑ପୟ॒କ୍ଷ୍ମସ୍ୟ॒  ୟଜ୍ଜା॒ୟାଭ୍ୟା॒ମଵି॑ନ୍ଦ॒ -
ତ୍ତଜ୍ଜା॒ୟେନ୍ୟ॑ସ୍ୟ॒  ୟ  ଏ॒ଵମେ॒ତେଷାଂ॒ -
ୟଁକ୍ଷ୍ମା॑ଣା॒ -ଞ୍ଜନ୍ମ॒  ଵେଦ॒  ନୈନ॑ମେ॒ତେ
ୟକ୍ଷ୍ମା॑ଵିନ୍ଦନ୍ତି॒  ସ  ଏ॒ତେ  ଏ॒ଵ
ନ॑ମ॒ସ୍ୟନ୍ନୁପା॑ଧାଵ॒ -ତ୍ତେ  ଅ॑ବ୍ରୂତାଂ॒ -ଵଁରଂ॑ -
ଵୃଁଣାଵହା  ଆ॒ଵ -ନ୍ଦେ॒ଵାନା᳚ -ମ୍ଭାଗ॒ଧେ  ଅ॑ସାଵା॒ - [
ଅ॑ସାଵ , ଆ॒ଵଦଧି॑  ଦେ॒ଵା ] 37

-ଽଵଦଧି॑  ଦେ॒ଵା  ଇ॑ଜ୍ୟାନ୍ତା॒  ଇତି॒  ତସ୍ମା᳚ -
ଥ୍ସ॒ଦୃଶୀ॑ନା॒ଗ୍ ମ୍॒  ରାତ୍ରୀ॑ଣା -ମମାଵା॒ସ୍ୟା॑ୟା -
ଞ୍ଚ  ପୌର୍ଣମା॒ସ୍ୟା -ଞ୍ଚ॑  ଦେ॒ଵା  ଇ॑ଜ୍ୟନ୍ତ  ଏ॒ତେ  ହି
ଦେ॒ଵାନା᳚ -ମ୍ଭାଗ॒ଧେ  ଭା॑ଗ॒ଧା  ଅ॑ସ୍ମୈ  ମନୁ॒ଷ୍ୟା॑
ଭଵନ୍ତି॒  ୟ  ଏ॒ଵଂ -ଵେଁଦ॑  ଭୂ॒ତାନି॒  କ୍ଷୁଧ॑ମଘ୍ନନ୍ -
ଥ୍ସ॒ଦ୍ୟୋ  ମ॑ନୁ॒ଷ୍ୟା॑  ଅର୍ଧମା॒ସେ  ଦେ॒ଵା  ମା॒ସି
ପି॒ତର॑ -ସ୍ସଂ ଵଁଥ୍ସ॒ରେ  ଵନ॒ସ୍ପତ॑ୟ॒ -ସ୍ତସ୍ମା॒ -ଦହ॑ରହ -
ର୍ମନୁ॒ଷ୍ୟା॑  ଅଶ॑ନମିଚ୍ଛନ୍ତେ  ଽର୍ଧମା॒ସେ  ଦେ॒ଵା
ଇ॑ଜ୍ୟନ୍ତେ  ମା॒ସି  ପି॒ତୃଭ୍ୟଃ॑  କ୍ରିୟତେ  ସଂ ଵଁଥ୍ସ॒ରେ
ଵନ॒ସ୍ପତ॑ୟଃ॒  ଫଲ॑ -ଙ୍ଗୃହ୍ଣନ୍ତି॒  ୟ  ଏ॒ଵଂ -ଵେଁଦ॒
ହନ୍ତି॒  କ୍ଷୁଧ॒ -ମ୍ଭ୍ରାତୃ॑ଵ୍ୟମ୍  ॥  38 ॥
(ପ॒ଶ୍ୟ॒ତି॒  – ତାଭ୍ୟା॒  -ମହ॑  – ରୈ  – ଦସାଵ॒  -ଫଲଗ୍ ମ୍॑  -
ସ॒ପ୍ତ  ଚ॑ ) (ଅ . 6)

ଦେ॒ଵା  ଵୈ  ନର୍ଚି  ନ  ୟଜୁ॑ଷ୍ୟଶ୍ରୟନ୍ତ॒  ତେ  ସାମ॑ନ୍ନେ॒ଵା
-ଽଶ୍ର॑ୟନ୍ତ॒  ହି -ଙ୍କ॑ରୋତି॒  ସାମୈ॒ଵା -ଽକ॒ର୍॒ହି -



ଙ୍କ॑ରୋତି॒  ୟତ୍ରୈ॒ଵ  ଦେ॒ଵା  ଅଶ୍ର॑ୟନ୍ତ॒  ତତ॑  ଏ॒ଵୈନା॒
-ନ୍ପ୍ରୟୁ॑ଙ୍କ୍ତେ॒  ହି -ଙ୍କ॑ରୋତି  ଵା॒ଚ  ଏ॒ଵୈଷ  ୟୋଗୋ॒
ହି -ଙ୍କ॑ରୋତି  ପ୍ର॒ଜା  ଏ॒ଵ  ତ -ଦ୍ୟଜ॑ମାନ -ସ୍ସୃଜତେ॒
ତ୍ରିଃ  ପ୍ର॑ଥ॒ମାମନ୍ଵା॑ହ॒  ତ୍ରିରୁ॑ତ୍ତ॒ମାଂ -
ୟଁ॒ଜ୍ଞସ୍ୟୈ॒ଵ  ତଦ୍ବ॒ର୍॒ସ - [ତଦ୍ବ॒ର୍॒ସମ୍ ,
ନ॒ହ୍ୟ॒ତ୍ୟପ୍ର॑ସ୍ରଗ୍ ମ୍ସାୟ॒ -] 39

-ନ୍ନ॑ହ୍ୟ॒ତ୍ୟପ୍ର॑ସ୍ରଗ୍ ମ୍ସାୟ॒  ସନ୍ତ॑ତ॒ମନ୍ଵା॑ହ
ପ୍ରା॒ଣାନା॑ମ॒ନ୍ନାଦ୍ୟ॑ସ୍ୟ॒  ସନ୍ତ॑ତ୍ୟା॒  ଅଥୋ॒
ରକ୍ଷ॑ସା॒ମପ॑ହତ୍ୟୈ॒  ରାଥ॑ତଂରୀ -ମ୍ପ୍ରଥ॒ମାମନ୍ଵା॑ହ॒
ରାଥ॑ତଂରୋ॒  ଵା  ଅ॒ୟଂ -ଲୋଁ॒କ  ଇ॒ମମେ॒ଵ  ଲୋ॒କମ॒ଭି
ଜ॑ୟତି॒  ତ୍ରିର୍ଵି  ଗୃ॑ହ୍ଣାତି॒  ତ୍ରୟ॑  ଇ॒ମେ  ଲୋ॒କା
ଇ॒ମାନେ॒ଵ  ଲୋ॒କାନ॒ଭି  ଜ॑ୟତି॒  ବାର୍ ହ॑ତୀମୁତ୍ତ॒ମା -
ମନ୍ଵା॑ହ॒  ବାର୍ ହ॑ତୋ॒  ଵା  ଅ॒ସୌ  ଲୋ॒କୋ॑ -ଽମୁମେ॒ଵ
ଲୋ॒କମ॒ଭି  ଜ॑ୟତି॒  ପ୍ର  ଵୋ॒  [ପ୍ର  ଵଃ॑ , ଵାଜା॒ ] 40

ଵାଜା॒  ଇତ୍ୟନି॑ରୁକ୍ତା -ମ୍ପ୍ରାଜାପ॒ତ୍ୟାମନ୍ଵା॑ହ
ୟ॒ଜ୍ଞୋ  ଵୈ  ପ୍ର॒ଜାପ॑ତିର୍ୟ॒ଜ୍ଞମେ॒ଵ
ପ୍ର॒ଜାପ॑ତି॒ମା  ର॑ଭତେ॒  ପ୍ରଵୋ॒  ଵାଜା॒
ଇତ୍ୟନ୍ଵା॒ହାନ୍ନଂ॒ -ଵୈଁ  ଵାଜୋ -ଽନ୍ନ॑ମେ॒ଵାଵ॑
ରୁନ୍ଧେ॒  ପ୍ରଵୋ॒  ଵାଜା॒  ଇତ୍ୟନ୍ଵା॑ହ॒  ତସ୍ମା᳚ -
ତ୍ପ୍ରା॒ଚୀନ॒ଗ୍ ମ୍॒  ରେତୋ॑  ଧୀୟ॒ତେ -ଽଗ୍ନ॒  ଆ  ୟା॑ହି
ଵୀ॒ତୟ॒  ଇତ୍ୟା॑ହ॒  ତସ୍ମା᳚ -ତ୍ପ୍ର॒ତୀଚୀଃ᳚  ପ୍ର॒ଜା
ଜା॑ୟନ୍ତେ॒  ପ୍ରଵୋ॒  ଵାଜା॒  [ଵାଜାଃ᳚ , ଇତ୍ୟନ୍ଵା॑ହ॒ ] 41

ଇତ୍ୟନ୍ଵା॑ହ॒  ମାସା॒  ଵୈ  ଵାଜା॑  ଅର୍ଧମା॒ସା
ଅ॒ଭିଦ୍ୟ॑ଵୋ  ଦେ॒ଵା  ହ॒ଵିଷ୍ମ॑ନ୍ତୋ॒  ଗୌର୍ଘୃ॒ତାଚୀ॑
ୟ॒ଜ୍ଞୋ  ଦେ॒ଵାଞ୍ଜି॑ଗାତି॒  ୟଜ॑ମାନ -ସ୍ସୁମ୍ନ॒ୟୁ -ରି॒ଦ -
ମ॑ସୀ॒ଦ -ମ॒ସୀତ୍ୟେ॒ଵ  ୟ॒ଜ୍ଞସ୍ୟ॑  ପ୍ରି॒ୟ -ନ୍ଧାମାଵ॑
ରୁନ୍ଧେ॒  ୟ -ଙ୍କା॒ମୟେ॑ତ॒  ସର୍ଵ॒ -ମାୟୁ॑ -ରିୟା॒ -ଦିତି॒
ପ୍ର  ଵୋ॒  ଵାଜା॒  ଇତି॒  ତସ୍ୟା॒ନୂଚ୍ୟାଗ୍ନ॒  ଆ  ୟା॑ହି
ଵୀ॒ତୟ॒  ଇତି॒  ସନ୍ତ॑ତ॒ -ମୁତ୍ତ॑ର -ମର୍ଧ॒ର୍ଚମା  ଲ॑ଭେତ  [ ]
42

ପ୍ରା॒ଣେନୈ॒ଵା -ଽସ୍ୟା॑ -ଽପା॒ନ -ନ୍ଦା॑ଧାର॒
ସର୍ଵ॒ମାୟୁ॑ରେତି॒  ୟୋ  ଵା  ଅ॑ର॒ତ୍ନିଗ୍ ମ୍
ସା॑ମିଧେ॒ନୀନାଂ॒ -ଵେଁଦା॑ର॒ତ୍ନାଵେ॒ଵ  ଭ୍ରାତୃ॑ଵ୍ୟ -
ଙ୍କୁରୁତେ -ଽର୍ଧ॒ର୍ଚୌ  ସ -ନ୍ଦ॑ଧାତ୍ୟେ॒ଷ  ଵା  ଅ॑ର॒ତ୍ନି -
ସ୍ସା॑ମିଧେ॒ନୀନାଂ॒ -ୟଁ  ଏ॒ଵଂ -ଵେଁଦା॑ର॒ତ୍ନାଵେ॒ଵ
ଭ୍ରାତୃ॑ଵ୍ୟ -ଙ୍କୁରୁତ॒  ଋଷେର୍॑ -ଋଷେ॒ର୍ଵା  ଏ॒ତା
ନିର୍ମି॑ତା॒  ୟ -ଥ୍ସା॑ମିଧେ॒ନ୍ୟ॑ସ୍ତା  ୟଦସଂ॑ -



ୟୁଁକ୍ତା॒ -ସ୍ସ୍ୟୁଃ  ପ୍ର॒ଜୟା॑  ପ॒ଶୁଭି॒
ର୍ୟଜ॑ମାନସ୍ୟ॒  ଵି  ତି॑ଷ୍ଠେରନ୍ନର୍ଧ॒ର୍ଚୌ  ସ -
ନ୍ଦ॑ଧାତି॒  ସଂ  ୟୁଁ॑ନକ୍ତ୍ୟେ॒ଵୈନା॒ସ୍ତା  ଅ॑ସ୍ମୈ॒  ସଂ 
ୟୁଁ॑କ୍ତା॒  ଅଵ॑ରୁଦ୍ଧା॒ -ସ୍ସର୍ଵା॑ -ମା॒ଶିଷ॑ -
ନ୍ଦୁହ୍ରେ  ॥  43 ॥
(ବ॒ର୍ ସଂ  – ଵୋଁ॑  – ଜାୟନ୍ତେ॒  ପ୍ରଵୋ॒  ଵାଜା॑  – ଲଭେତ  –
ଦଧାତି॒  ସଂ  – ଦଶ॑  ଚ ) (ଅ . 7)

ଅୟ॑ଜ୍ଞୋ॒  ଵା  ଏ॒ଷ  ୟୋ॑ -ଽସା॒ମା -ଽଗ୍ନ॒  ଆ  ୟା॑ହି  ଵୀ॒ତୟ॒
ଇତ୍ୟା॑ହ  ରଥନ୍ତ॒ରସ୍ୟୈ॒ଷ  ଵର୍ଣ॒ସ୍ତ -ନ୍ତ୍ଵା॑
ସ॒ମିଦ୍ଭି॑ରଙ୍ଗିର॒  ଇତ୍ୟା॑ହ  ଵାମଦେ॒ଵ୍ୟସ୍ୟୈ॒ଷ
ଵର୍ଣୋ॑  ବୃ॒ହଦ॑ଗ୍ନେ  ସୁ॒ଵୀର୍ୟ॒ମିତ୍ୟା॑ହ  ବୃହ॒ତ  ଏ॒ଷ
ଵର୍ଣୋ॒  ୟଦେ॒ତ -ନ୍ତୃ॒ଚମ॒ନ୍ଵାହ॑  ୟ॒ଜ୍ଞମେ॒ଵ  ତ -
ଥ୍ସାମ॑ନ୍ଵନ୍ତ -ଙ୍କରୋତ୍ୟ॒ଗ୍ନିର॒ମୁଷ୍ମି॑ -ଲ୍ଲୋଁ॒କ
ଆସୀ॑ଦାଦି॒ତ୍ୟୋ᳚ -ଽସ୍ମି -ନ୍ତାଵି॒ମୌ  ଲୋ॒କାଵଶା᳚ନ୍ତା -
[ଲୋ॒କାଵଶା᳚ନ୍ତୌ , ଆ॒ସ୍ତା॒ -ନ୍ତେ  ଦେ॒ଵା ] 44

-ଵାସ୍ତା॒ -ନ୍ତେ  ଦେ॒ଵା  ଅ॑ବ୍ରୁଵ॒ନ୍ନେତେ॒ମୌ  ଵି
ପର୍ୟୂ॑ହା॒ମେତ୍ୟଗ୍ନ॒  ଆ  ୟା॑ହି  ଵୀ॒ତୟ॒  ଇତ୍ୟ॒ସ୍ମି -
ଲ୍ଲୋଁ॒କେ᳚ -ଽଗ୍ନିମ॑ଦଧୁ  ର୍ବୃ॒ହଦ॑ଗ୍ନେ
ସୁ॒ଵୀର୍ୟ॒ମିତ୍ୟ॒ମୁଷ୍ମି॑ -ଲ୍ଲୋଁ॒କ  ଆ॑ଦି॒ତ୍ୟ -
ନ୍ତତୋ॒  ଵା  ଇ॒ମୌ  ଲୋ॒କାଵ॑ଶାମ୍ୟତାଂ॒ -
ୟଁଦେ॒ଵମ॒ନ୍ଵାହା॒ନୟୋ᳚  ର୍ଲୋ॒କୟୋ॒ -ଶ୍ଶାନ୍ତ୍ୟୈ॒
ଶାମ୍ୟ॑ତୋ -ଽସ୍ମା  ଇ॒ମୌ  ଲୋ॒କୌ  ୟ  ଏ॒ଵଂ -ଵେଁଦ॒  ପଞ୍ଚ॑ଦଶ
ସାମିଧେ॒ନୀରନ୍ଵା॑ହ॒  ପଞ୍ଚ॑ଦଶ॒  [ପଞ୍ଚ॑ଦଶ , ଵା
ଅ॑ର୍ଧମା॒ସସ୍ୟ॒ ] 45

ଵା  ଅ॑ର୍ଧମା॒ସସ୍ୟ॒  ରାତ୍ର॑ୟୋ -ଽର୍ଧମାସ॒ଶ -ସ୍ସଂ॑ 
ଵଁଥ୍ସ॒ର  ଆ᳚ପ୍ୟତେ॒  ତାସା॒ -ନ୍ତ୍ରୀଣି॑  ଚ  ଶ॒ତାନି॑
ଷ॒ଷ୍ଟିଶ୍ଚା॒କ୍ଷରା॑ଣି॒  ତାଵ॑ତୀ -ସ୍ସଂ ଵଁଥ୍ସ॒ରସ୍ୟ॒
ରାତ୍ର॑ୟୋ -ଽକ୍ଷର॒ଶ  ଏ॒ଵ  ସଂ॑ ଵଁଥ୍ସ॒ରମା᳚ପ୍ନୋତି
ନୃ॒ମେଧ॑ଶ୍ଚ॒  ପରୁ॑ଚ୍ଛେପଶ୍ଚ
ବ୍ରହ୍ମ॒ଵାଦ୍ୟ॑ମଵଦେତାମ॒ସ୍ମି -ନ୍ଦାରା॑ଵା॒ର୍ଦ୍ରେ᳚ -
ଽଗ୍ନି -ଞ୍ଜ॑ନୟାଵ  ୟତ॒ରୋ  ନୌ॒  ବ୍ରହ୍ମୀ॑ୟା॒ନିତି॑
ନୃ॒ମେଧୋ॒ -ଽଭ୍ୟ॑ଵଦ॒ -ଥ୍ସ  ଧୂ॒ମମ॑ଜନୟ॒ -
ତ୍ପରୁ॑ଚ୍ଛେପୋ॒  ଽଭ୍ୟ॑ଵଦ॒ -ଥ୍ସୋ᳚ -ଽଗ୍ନିମ॑ଜନୟ॒ଦୃଷ॒
ଇତ୍ୟ॑ବ୍ରଵୀ॒ - [ଇତ୍ୟ॑ବ୍ରଵୀତ୍ , ୟଥ୍ସ॒ମାଵ॑ଦ୍ଵି॒ଦ୍ଵ ]
46

-ଦ୍ୟଥ୍ସ॒ମାଵ॑ଦ୍ଵି॒ଦ୍ଵ  କ॒ଥା  ତ୍ଵମ॒ଗ୍ନିମଜୀ॑ଜନୋ॒
ନାହମିତି॑  ସାମିଧେ॒ନୀନା॑ମେ॒ଵାହଂ -ଵଁର୍ଣଂ॑ -



ଵେଁ॒ଦେତ୍ୟ॑ବ୍ରଵୀ॒ଦ୍ୟ -ଦ୍ଘୃ॒ତଵ॑ -
ତ୍ପ॒ଦମ॑ନୂ॒ଚ୍ୟତେ॒  ସ  ଆ॑ସାଂ॒ -ଵଁର୍ଣ॒ସ୍ତ -ନ୍ତ୍ଵା॑
ସ॒ମିଦ୍ଭି॑ରଙ୍ଗିର॒  ଇତ୍ୟା॑ହ  ସାମିଧେ॒ନୀଷ୍ଵେ॒ଵ
ତଜ୍ଜ୍ୟୋତି॑  ର୍ଜନୟତି॒  ସ୍ତ୍ରିୟ॒ସ୍ତେନ॒  ୟଦୃଚ॒ -
ସ୍ସ୍ତ୍ରିୟ॒ସ୍ତେନ॒  ୟ -ଦ୍ଗା॑ୟ॒ତ୍ରିୟ॒ -
ସ୍ସ୍ତ୍ରିୟ॒ସ୍ତେନ॒  ୟ -ଥ୍ସା॑ମିଧେ॒ନ୍ୟୋ॑
ଵୃଷ॑ଣ୍ଵତୀ॒ -ମନ୍ଵା॑ହ॒  [ଵୃଷ॑ଣ୍ଵତୀ॒ -ମନ୍ଵା॑ହ , ତେନ॒
ପୁଗ୍ଗ୍ ସ୍ଵ॑ତୀ॒ସ୍ତେନ॒ ] 47

ତେନ॒  ପୁଗ୍ଗ୍ ସ୍ଵ॑ତୀ॒ସ୍ତେନ॒  ସେନ୍ଦ୍ରା॒ସ୍ତେନ॑
ମିଥୁ॒ନା  ଅ॒ଗ୍ନିର୍ଦେ॒ଵାନା᳚ -ନ୍ଦୂ॒ତ  ଆସୀ॑ଦୁ॒ଶନା॑
କା॒ଵ୍ୟୋ -ଽସୁ॑ରାଣା॒ -ନ୍ତୌ  ପ୍ର॒ଜାପ॑ତି -
ମ୍ପ୍ର॒ଶ୍ଞମୈ॑ତା॒ଗ୍ ମ୍॒  ସ  ପ୍ର॒ଜାପ॑ତିର॒ଗ୍ନି -
ନ୍ଦୂ॒ତଂ -ଵୃଁ॑ଣୀମହ॒  ଇତ୍ୟ॒ଭି  ପ॒ର୍ୟାଵ॑ର୍ତତ॒  ତତୋ॑
ଦେ॒ଵା  ଅଭ॑ଵ॒ -ନ୍ପରା -ଽସୁ॑ରା॒  ୟସ୍ୟୈ॒ଵଂ -ଵିଁ॒ଦୁଷୋ॒ -
ଽଗ୍ନି -ନ୍ଦୂ॒ତଂ -ଵୃଁ॑ଣୀମହ॒  ଇତ୍ୟ॒ନ୍ଵାହ॒
ଭଵ॑ତ୍ୟା॒ତ୍ମନା॒  ପରା᳚ -ଽସ୍ୟ॒  ଭ୍ରାତୃ॑ଵ୍ୟୋ
ଭଵତ୍ୟଦ୍ଧ୍ଵ॒ରଵ॑ତୀ॒ମନ୍ଵା॑ହ॒
ଭ୍ରାତୃ॑ଵ୍ୟମେ॒ଵୈତୟା᳚  [ଭ୍ରାତୃ॑ଵ୍ୟମେ॒ଵୈତୟା᳚ ,
ଧ୍ଵ॒ର॒ତି॒  ଶୋ॒ଚିଷ୍କେ॑ଶ॒ସ୍ତମୀ॑ମହ॒ ] 48

ଧ୍ଵରତି  ଶୋ॒ଚିଷ୍କେ॑ଶ॒ସ୍ତମୀ॑ମହ॒  ଇତ୍ୟା॑ହ
ପ॒ଵିତ୍ର॑ମେ॒ଵୈତ -ଦ୍ୟଜ॑ମାନମେ॒ଵୈତୟା॑  ପଵୟତି॒
ସମି॑ଦ୍ଧୋ  ଅଗ୍ନ  ଆହୁ॒ତେତ୍ୟା॑ହ  ପରି॒ଧିମେ॒ଵୈତ -
ମ୍ପରି॑  ଦଧା॒ତ୍ୟସ୍କ॑ନ୍ଦାୟ॒  ୟଦତ॑
ଊ॒ର୍ଧ୍ଵମ॑ଭ୍ୟାଦ॒ଦ୍ଧ୍ୟାଦ୍ୟଥା॑  ବହିଃ  ପରି॒ଧି
ସ୍କନ୍ଦ॑ତି  ତା॒ଦୃଗେ॒ଵ  ତ -ତ୍ତ୍ରୟୋ॒  ଵା  ଅ॒ଗ୍ନୟୋ॑
ହଵ୍ୟ॒ଵାହ॑ନୋ  ଦେ॒ଵାନା᳚ -ଙ୍କଵ୍ୟ॒ଵାହ॑ନଃ  ପିତୃ॒ଣାଗ୍ 
ମ୍  ସ॒ହର॑କ୍ଷା॒  ଅସୁ॑ରାଣା॒ -ନ୍ତ  ଏ॒ତର୍ ହ୍ୟା  ଶଗ୍ 
ମ୍॑ସନ୍ତେ॒  ମାଂ -ଵଁ॑ରିଷ୍ୟତେ॒  ମା - [ମାମ୍ , ଇତି॑ ] 49

-ମିତି॑  ଵୃଣୀ॒ଦ୍ଧ୍ଵଗ୍ ମ୍  ହ॑ଵ୍ୟ॒ଵାହ॑ନ॒ମିତ୍ୟା॑ହ॒  ୟ
ଏ॒ଵ  ଦେ॒ଵାନା॒ -ନ୍ତଂ -ଵୃଁ॑ଣୀତ  ଆର୍ ଷେ॒ୟଂ -ଵୃଁ॑ଣୀତେ॒
ବନ୍ଧୋ॑ରେ॒ଵ  ନୈତ୍ୟଥୋ॒  ସନ୍ତ॑ତ୍ୟୈ
ପ॒ରସ୍ତା॑ଦ॒ର୍ଵାଚୋ॑  ଵୃଣୀତେ॒  ତସ୍ମା᳚ -
ତ୍ପ॒ରସ୍ତା॑ଦ॒ର୍ଵାଞ୍ଚୋ॑  ମନୁ॒ଷ୍ୟା᳚ -ନ୍ପି॒ତରୋ -
ଽନୁ॒  ପ୍ର  ପି॑ପତେ  ॥  50 ॥
(ଅଶା᳚ନ୍ତା  – ଵାହ॒  ପଞ୍ଚ॑ଦଶା  – ବ୍ରଵୀ॒  – ଦନ୍ଵା॑ହୈ॒
– ତୟା॑  – ଵରିଷ୍ୟତେ॒  ମା  – ମେକା॒ନ୍ନତ୍ରି॒ଗ୍ 
ମ୍॒ଶଚ୍ଚ॑ ) (ଅ . 8)



ଅଗ୍ନେ॑  ମ॒ହାଗ୍ ମ୍  ଅ॒ସୀତ୍ୟା॑ହ  ମ॒ହାନ୍ . ହ୍ୟେ॑ଷ
ୟଦ॒ଗ୍ନି  ର୍ବ୍ରା᳚ହ୍ମ॒ଣେତ୍ୟା॑ହ  ବ୍ରାହ୍ମ॒ଣୋ
ହ୍ୟେ॑ଷ  ଭା॑ର॒ତେତ୍ୟା॑ହୈ॒ଷ  ହି  ଦେ॒ଵେଭ୍ୟୋ॑  ହ॒ଵ୍ୟ -
ମ୍ଭର॑ତି  ଦେ॒ଵେଦ୍ଧ॒  ଇତ୍ୟା॑ହ  ଦେ॒ଵା
ହ୍ୟେ॑ତମୈନ୍ଧ॑ତ॒  ମନ୍ଵି॑ଦ୍ଧ॒  ଇତ୍ୟା॑ହ॒  ମନୁ॒ର୍ 
ହ୍ୟେ॑ତମୁତ୍ତ॑ରୋ  ଦେ॒ଵେଭ୍ୟ॒  ଐନ୍ଧର୍ ଷି॑ଷ୍ଟୁତ॒
ଇତ୍ୟା॒ହର୍ ଷ॑ୟୋ॒  ହ୍ୟେ॑ତମସ୍ତୁ॑ଵ॒ନ୍
ଵିପ୍ରା॑ନୁମଦିତ॒  ଇତ୍ୟା॑ହ॒  [ଇତ୍ୟା॑ହ , ଵିପ୍ରା॒
ହ୍ୟେ॑ତେ ] 51

ଵିପ୍ରା॒  ହ୍ୟେ॑ତେ  ୟଚ୍ଛୁ॑ଶ୍ରୁ॒ଵାଗ୍ ମ୍ସଃ॑
କଵିଶ॒ସ୍ତ  ଇତ୍ୟା॑ହ  କ॒ଵୟୋ॒  ହ୍ୟେ॑ତେ
ୟଚ୍ଛୁ॑ଶ୍ରୁ॒ଵାଗ୍ ମ୍ସୋ॒  ବ୍ରହ୍ମ॑ସଗ୍ ମ୍ଶିତ॒
ଇତ୍ୟା॑ହ॒  ବ୍ରହ୍ମ॑ସଗ୍ ମ୍ଶିତୋ॒  ହ୍ୟେ॑ଷ  ଘୃ॒ତାହ॑ଵନ॒
ଇତ୍ୟା॑ହ  ଘୃତାହୁ॒ତିର୍ ହ୍ୟ॑ସ୍ୟ  ପ୍ରି॒ୟତ॑ମା
ପ୍ର॒ଣୀର୍ୟ॒ଜ୍ଞାନା॒ମିତ୍ୟା॑ହ  ପ୍ର॒ଣୀର୍ ହ୍ୟେ॑ଷ
ୟ॒ଜ୍ଞାନାଗ୍ ମ୍॑  ର॒ଥୀର॑ଦ୍ଧ୍ଵ॒ରାଣା॒ମିତ୍ୟା॑ହୈ॒ଷ
ହି  ଦେ॑ଵର॒ଥୋ॑ -ଽତୂର୍ତୋ॒  ହୋତେତ୍ୟା॑ହ॒  ନ  ହ୍ୟେ॑ତ -
ଙ୍କଶ୍ଚ॒ନ  [ ] 52

ତର॑ତି॒  ତୂର୍ଣି॑ର୍ -ହଵ୍ୟ॒ଵାଡିତ୍ୟା॑ହ॒
ସର୍ଵ॒ଗ୍ଗ୍॒ହ୍ୟେ॑ଷ  ତର॒ତ୍ୟାସ୍ପାତ୍ର॑ -
ଞ୍ଜୁ॒ହୂର୍ଦେ॒ଵାନା॒ମିତ୍ୟା॑ହ  ଜୁ॒ହୂର୍ ହ୍ୟେ॑ଷ
ଦେ॒ଵାନା᳚ -ଞ୍ଚମ॒ସୋ  ଦେ॑ଵ॒ପାନ॒  ଇତ୍ୟା॑ହ  ଚମ॒ସୋ
ହ୍ୟେ॑ଷ  ଦେ॑ଵ॒ପାନୋ॒ -ଽରାଗ୍ ମ୍  ଇ॑ଵାଗ୍ନେ
ନେ॒ମିର୍ଦେ॒ଵାଗ୍ ସ୍ତ୍ଵ -ମ୍ପ॑ରି॒ଭୂର॒ସୀତ୍ୟା॑ହ
ଦେ॒ଵାନ୍  ହ୍ୟେ॑ଷ  ପ॑ରି॒ଭୂର୍ୟ -ଦ୍ବ୍ରୂ॒ୟାଦା  ଵ॑ହ
ଦେ॒ଵା -ନ୍ଦେ॑ଵୟ॒ତେ  ୟଜ॑ମାନା॒ୟେତି॒
ଭ୍ରାତୃ॑ଵ୍ୟମସ୍ମୈ  [ଭ୍ରାତୃ॑ଵ୍ୟମସ୍ମୈ , ଜ॒ନ॒ୟେ॒ଦା
ଵ॑ହ ] 53

ଜନୟେ॒ଦା  ଵ॑ହ  ଦେ॒ଵାନ୍ . ୟଜ॑ମାନା॒ୟେତ୍ୟା॑ହ॒
ୟଜ॑ମାନମେ॒ଵୈତେନ॑  ଵର୍ଧୟତ୍ୟ॒ଗ୍ନିମ॑ଗ୍ନ॒  ଆ  ଵ॑ହ॒
ସୋମ॒ମା  ଵ॒ହେତ୍ୟା॑ହ  ଦେ॒ଵତା॑  ଏ॒ଵ  ତ -
ଦ୍ୟ॑ଥାପୂ॒ର୍ଵମୁପ॑  ହ୍ଵୟତ॒  ଆ  ଚା᳚ଗ୍ନେ  ଦେ॒ଵାନ୍ . ଵହ॑
ସୁ॒ୟଜା॑  ଚ  ୟଜ  ଜାତଵେଦ॒  ଇତ୍ୟା॑ହା॒ଗ୍ନିମେ॒ଵ  ତ -
ଥ୍ସଗ୍ଗ୍  ଶ୍ୟ॑ତି॒  ସୋ᳚ -ଽସ୍ୟ॒  ସଗ୍ ମ୍ଶି॑ତୋ
ଦେ॒ଵେଭ୍ୟୋ॑  ହ॒ଵ୍ୟଂ -ଵଁ॑ହତ୍ୟ॒ଗ୍ନିର୍ -ହୋତେ - [-ହୋତା᳚ ,
ଇତ୍ୟା॑ହା॒ -ଽଗ୍ନିର୍ଵୈ ] 54



-ତ୍ୟା॑ହା॒ -ଽଗ୍ନିର୍ଵୈ  ଦେ॒ଵାନା॒ଗ୍ ମ୍॒  ହୋତା॒  ୟ  ଏ॒ଵ
ଦେ॒ଵାନା॒ଗ୍ ମ୍॒  ହୋତା॒  ତଂ -ଵୃଁ॑ଣୀତେ॒ସ୍ମୋ
ଵ॒ୟମିତ୍ୟା॑ହା॒ -ଽଽତ୍ମାନ॑ମେ॒ଵ  ସ॒ତ୍ତ୍ଵ -ଙ୍ଗ॑ମୟତି
ସା॒ଧୁ  ତେ॑  ୟଜମାନ  ଦେ॒ଵତେତ୍ୟା॑ହା॒ -
ଽଽଶିଷ॑ମେ॒ଵୈତାମା  ଶା᳚ସ୍ତେ॒  ୟଦ୍ବ୍ରୂ॒ୟା -ଦ୍ୟୋ᳚ -
ଽଗ୍ନିଗ୍ ମ୍  ହୋତା॑ର॒ମଵୃ॑ଥା॒  ଇତ୍ୟ॒ଗ୍ନିନୋ॑ଭ॒ୟତୋ॒
ୟଜ॑ମାନ॒ -ମ୍ପରି॑  ଗୃହ୍ଣୀୟା -ତ୍ପ୍ର॒ମାୟୁ॑କ -ସ୍ସ୍ୟା -
ଦ୍ୟଜମାନଦେଵ॒ତ୍ୟା॑  ଵୈ  ଜୁ॒ହୂର୍ଭ୍ରା॑ତୃଵ୍ୟ
ଦେଵ॒ତ୍ୟୋ॑ପ॒ଭୃ - [ଦେଵ॒ତ୍ୟୋ॑ପ॒ଭୃତ୍ , ୟଦ୍ଦ୍ଵେ  ଇ॑ଵ ] 55

-ଦ୍ୟଦ୍ଦ୍ଵେ  ଇ॑ଵ  ବ୍ରୂ॒ୟା -ଦ୍ଭ୍ରାତୃ॑ଵ୍ୟମସ୍ମୈ  ଜନୟେ -
ଦ୍ଘୃ॒ତଵ॑ତୀମଦ୍ଧ୍ଵର୍ୟୋ॒  ସ୍ରୁଚ॒ମା -
ଽସ୍ୟ॒ସ୍ଵେତ୍ୟା॑ହ॒  ୟଜ॑ମାନ  ମେ॒ଵୈତେନ॑  ଵର୍ଧୟତି
ଦେଵା॒ୟୁଵ॒ମିତ୍ୟା॑ହ  ଦେ॒ଵାନ୍ . ହ୍ୟେ॑ଷା -ଽଵ॑ତି
ଵି॒ଶ୍ଵଵା॑ରା॒ମିତ୍ୟା॑ହ॒  ଵିଶ୍ଵ॒ଗ୍ଗ୍॒  ହ୍ୟେ॑ଷା -
ଽଵ॒ତୀଡା॑ମହୈ  ଦେ॒ଵାଗ୍ ମ୍  ଈ॒ଡେନ୍ୟା᳚ନ୍ନମ॒ସ୍ୟାମ॑
ନମ॒ସ୍ୟାନ୍॑  ୟଜା॑ମ  ୟ॒ଜ୍ଞିୟା॒ନିତ୍ୟା॑ହମନୁ॒ଷ୍ୟା॑
ଵା  ଈ॒ଡେନ୍ୟାଃ᳚  ପି॒ତରୋ॑  ନମ॒ସ୍ୟା॑  ଦେ॒ଵା  ୟ॒ଜ୍ଞିୟା॑
ଦେ॒ଵତା॑  ଏ॒ଵ  ତ -ଦ୍ୟ॑ଥାଭା॒ଗଂ -ୟଁ॑ଜତି  ॥  56 ॥
(ଵିପ୍ରା॑ନୁମଦିତ॒  ଇତ୍ୟା॑ହ  – ଚ॒ନା  – ଽସ୍ମୈ॒  –
ହୋତୋ॑  – ପ॒ଭୃ -ଦ୍ - ଦେ॒ଵତା॑  ଏ॒ଵ  – ତ୍ରୀଣି॑  ଚ ) (ଅ . 9)

ତ୍ରୀଗ୍ ସ୍ତୃ॒ଚାନନୁ॑  ବ୍ରୂୟା -ଦ୍ରାଜ॒ନ୍ୟ॑ସ୍ୟ॒
ତ୍ରୟୋ॒  ଵା  ଅ॒ନ୍ୟେ  ରା॑ଜ॒ନ୍ୟା᳚ -ତ୍ପୁରୁ॑ଷା
ବ୍ରାହ୍ମ॒ଣୋ  ଵୈଶ୍ୟ॑ -ଶ୍ଶୂ॒ଦ୍ରସ୍ତାନେ॒ଵାସ୍ମା॒
ଅନୁ॑କାନ୍  କରୋତି॒  ପଞ୍ଚ॑ଦ॒ଶାନୁ॑  ବ୍ରୂୟା -
ଦ୍ରାଜ॒ନ୍ୟ॑ସ୍ୟ  ପଞ୍ଚଦ॒ଶୋ  ଵୈ  ରା॑ଜ॒ନ୍ୟ॑ -ସ୍ସ୍ଵ
ଏ॒ଵୈନ॒ଗ୍ଗ୍॒  ସ୍ତୋମେ॒  ପ୍ରତି॑ଷ୍ଠାପୟତି
ତ୍ରି॒ଷ୍ଟୁଭା॒  ପରି॑  ଦଦ୍ଧ୍ୟାଦିନ୍ଦ୍ରି॒ୟଂ -ଵୈଁ
ତ୍ରି॒ଷ୍ଟୁଗି॑ନ୍ଦ୍ରି॒ୟକା॑ମଃ॒  ଖଲୁ॒  ଵୈ
ରା॑ଜ॒ନ୍ୟୋ॑  ୟଜତେ  ତ୍ରି॒ଷ୍ଟୁଭୈ॒ଵାସ୍ମା॑
ଇନ୍ଦ୍ରି॒ୟ -ମ୍ପରି॑  ଗୃହ୍ଣାତି॒  ୟଦି॑  କା॒ମୟେ॑ତ  [
କା॒ମୟେ॑ତ , ବ୍ର॒ହ୍ମ॒ଵ॒ର୍ଚ॒ସମ॒ସ୍ତ୍ଵିତି॑ ] 57

ବ୍ରହ୍ମଵର୍ଚ॒ସମ॒ସ୍ତ୍ଵିତି॑  ଗାୟତ୍ରି॒ୟା  ପରି॑
ଦଦ୍ଧ୍ୟା -ଦ୍ବ୍ରହ୍ମଵର୍ଚ॒ସଂ -ଵୈଁ  ଗା॑ୟ॒ତ୍ରୀ
ବ୍ର॑ହ୍ମଵର୍ଚ॒ସମେ॒ଵ  ଭ॑ଵତି  ସ॒ପ୍ତଦ॒ଶାନୁ॑  ବ୍ରୂୟା॒ -
ଦ୍ଵୈଶ୍ୟ॑ସ୍ୟ  ସପ୍ତଦ॒ଶୋ  ଵୈ  ଵୈଶ୍ୟ॒ -ସ୍ସ୍ଵ
ଏ॒ଵୈନ॒ଗ୍ଗ୍॒  ସ୍ତୋମେ॒  ପ୍ରତି॑  ଷ୍ଠାପୟତି॒ଜଗ॑ତ୍ୟା॒
ପରି॑  ଦଦ୍ଧ୍ୟା॒ଜ୍ଜାଗ॑ତା॒  ଵୈ  ପ॒ଶଵଃ॑  ପ॒ଶୁକା॑ମଃ॒
ଖଲୁ॒  ଵୈ  ଵୈଶ୍ୟୋ॑  ୟଜତେ॒  ଜଗ॑ତ୍ୟୈ॒ଵାସ୍ମୈ॑  ପ॒ଶୂ -



ନ୍ପରି॑  ଗୃହ୍ଣା॒ତ୍ୟେ  କ॑ଵିଗ୍ ମ୍  ଶତି॒ମନୁ॑  ବ୍ରୂୟା -
ତ୍ପ୍ରତି॒ଷ୍ଠାକା॑ମସ୍ୟୈ  କଵି॒ଗ୍ ମ୍॒ଶ -ସ୍ସ୍ତୋମା॑ନା -
ମ୍ପ୍ରତି॒ଷ୍ଠା  ପ୍ରତି॑ଷ୍ଠିତ୍ୟୈ॒  [ପ୍ରତି॑ଷ୍ଠିତ୍ୟୈ ,
ଚତୁ॑ର୍ଵିଗ୍ ମ୍ଶତି॒ମନୁ॑ ] 58

ଚତୁ॑ର୍ଵିଗ୍ ମ୍ଶତି॒ମନୁ॑  ବ୍ରୂୟା -ଦ୍ବ୍ରହ୍ମଵର୍ଚ॒ସ -
କା॑ମସ୍ୟ॒  ଚତୁ॑ର୍ଵିଗ୍ ମ୍ଶତ୍ୟକ୍ଷରା  ଗାୟ॒ତ୍ରୀ
ଗା॑ୟ॒ତ୍ରୀ  ବ୍ର॑ହ୍ମଵର୍ଚ॒ସ -ଙ୍ଗା॑ୟତ୍ରି॒ୟୈଵାସ୍ମୈ᳚
ବ୍ରହ୍ମଵର୍ଚ॒ସମଵ॑  ରୁନ୍ଧେ  ତ୍ରି॒ଗ୍ ମ୍॒ଶତ॒ମନୁ॑
ବ୍ରୂୟା॒ଦନ୍ନ॑କାମସ୍ୟ  ତ୍ରି॒ଗ୍ ମ୍॒ଶଦ॑କ୍ଷରା
ଵି॒ରାଡନ୍ନଂ॑ -ଵିଁ॒ରା -ଡ୍ଵି॒ରାଜୈ॒ଵାସ୍ମା॑
ଅ॒ନ୍ନାଦ୍ୟ॒ମଵ॑  ରୁନ୍ଧେ॒  ଦ୍ଵାତ୍ରିଗ୍ ମ୍॑ଶତ॒ମନୁ॑
ବ୍ରୂୟା -ତ୍ପ୍ରତି॒ଷ୍ଠାକା॑ମସ୍ୟ॒  ଦ୍ଵାତ୍ରିଗ୍ 
ମ୍॑ଶଦକ୍ଷରା  ଽନୁ॒ଷ୍ଟୁଗ॑ନୁ॒ଷ୍ଟୁ -ପ୍ଛନ୍ଦ॑ସା -
ମ୍ପ୍ରତି॒ଷ୍ଠା  ପ୍ରତି॑ଷ୍ଠିତ୍ୟୈ॒  ଷଟ୍ତ୍ରିଗ୍ 
ମ୍॑ଶତ॒ମନୁ॑  ବ୍ରୂୟା -ତ୍ପ॒ଶୁକା॑ମସ୍ୟ॒  ଷଟ୍ତ୍ରିଗ୍ 
ମ୍॑ଶଦକ୍ଷରା  ବୃହ॒ତୀ  ବାର୍ ହ॑ତାଃ  ପ॒ଶଵୋ॑
ବୃହ॒ତ୍ୟୈଵାସ୍ମୈ॑  ପ॒ଶୂ - [ପ॒ଶୂନ୍ , ଅଵ॑  ରୁନ୍ଧେ॒ ] 59

-ନଵ॑  ରୁନ୍ଧେ॒  ଚତୁ॑ଶ୍ଚତ୍ଵାରିଗ୍ ମ୍ଶତ॒ମନୁ॑
ବ୍ରୂୟାଦିନ୍ଦ୍ରି॒ୟକା॑ମସ୍ୟ॒  ଚତୁ॑ଶ୍ଚତ୍ଵାରିଗ୍ 
ମ୍ଶଦକ୍ଷରା  ତ୍ରି॒ଷ୍ଟୁଗି॑ନ୍ଦ୍ରି॒ୟ -ନ୍ତ୍ରି॒ଷ୍ଟୁ -
ପ୍ତ୍ରି॒ଷ୍ଟୁଭୈ॒ଵାସ୍ମା॑  ଇନ୍ଦ୍ରି॒ୟମଵ॑  ରୁନ୍ଧେ॒
ଽଷ୍ଟାଚ॑ତ୍ଵାରିଗ୍ ମ୍  ଶତ॒ମନୁ॑  ବ୍ରୂୟା -
ତ୍ପ॒ଶୁକା॑ମସ୍ୟା॒ଷ୍ଟାଚ॑ତ୍ଵାରିଗ୍ ମ୍ଶଦକ୍ଷରା॒
ଜଗ॑ତୀ॒  ଜାଗ॑ତାଃ  ପ॒ଶଵୋ॒ଜଗ॑ତ୍ୟୈ॒ଵାସ୍ମୈ॑  ପ॒ଶୂନଵ॑
ରୁନ୍ଧେ॒  ସର୍ଵା॑ଣି॒  ଛନ୍ଦା॒ଗ୍॒  ସ୍ୟନୁ॑  ବ୍ରୂୟା -
ଦ୍ବହୁୟା॒ଜିନ॒ -ସ୍ସର୍ଵା॑ଣି॒  ଵା  ଏ॒ତସ୍ୟ॒
ଛନ୍ଦା॒ଗ୍॒ସ୍ୟ  ଵ॑ରୁଦ୍ଧାନି॒  ୟୋ
ବ॑ହୁୟା॒ଜ୍ୟପ॑ରିମିତ॒ମନୁ॑  ବ୍ରୂୟା॒ଦପ॑ରିମିତ॒ସ୍ୟା
ଵ॑ରୁଧ୍ୟୈ  ॥  60 ॥
(କା॒ମୟେ॑ତ॒  – ପ୍ରତି॑ଷ୍ଠିତ୍ୟୈ  – ପ॒ଶୂନ୍ଥ୍  –
ସ॒ପ୍ତଚ॑ତ୍ଵାରିଗ୍ ମ୍ଶଚ୍ଚ ) (ଅ . 10)

ନିଵୀ॑ତ -ମ୍ମନୁ॒ଷ୍ୟା॑ଣା -ମ୍ପ୍ରାଚୀନାଵୀ॒ତ -
ମ୍ପି॑ତୃ॒ଣାମୁପ॑ଵୀତ -ନ୍ଦେ॒ଵାନା॒ମୁପ॑  ଵ୍ୟୟତେ
ଦେଵଲ॒କ୍ଷ୍ମମେ॒ଵ  ତ -ତ୍କୁ॑ରୁତେ॒  ତିଷ୍ଠ॒ନ୍ନନ୍ଵା॑ହ॒
ତିଷ୍ଠ॒ନ୍ନ୍॒ . ହ୍ୟାଶ୍ରୁ॑ତତରଂ॒ -ଵଁଦ॑ତି॒
ତିଷ୍ଠ॒ନ୍ନନ୍ଵା॑ହ  ସୁଵ॒ର୍ଗସ୍ୟ॑
ଲୋ॒କସ୍ୟା॒ଭିଜି॑ତ୍ୟା॒  ଆସୀ॑ନୋ  ୟଜତ୍ୟ॒ସ୍ମିନ୍ନେ॒ଵ
ଲୋ॒କେ  ପ୍ରତି॑ତିଷ୍ଠତି॒  ୟ -ତ୍କ୍ରୌ॒ଞ୍ଚମ॒ନ୍ଵାହା॑ -



ଽଽସୁ॒ର -ନ୍ତ -ଦ୍ୟନ୍ମ॒ନ୍ଦ୍ର -ମ୍ମା॑ନୁ॒ଷ -
ନ୍ତଦ୍ୟଦ॑ନ୍ତ॒ରା  ତ -ଥ୍ସଦେ॑ଵମନ୍ତ॒ରା -ଽନୂଚ୍ୟଗ୍ ମ୍॑
ସଦେଵ॒ତ୍ଵାୟ॑  ଵି॒ଦ୍ଵାଗ୍ ମ୍ସୋ॒  ଵୈ  [ ] 61

ପୁ॒ରା  ହୋତା॑ରୋ -ଽଭୂଵ॒ -ନ୍ତସ୍ମା॒ -ଦ୍ଵିଧୃ॑ତା॒
ଅଦ୍ଧ୍ଵା॒ନୋ -ଽଭୂ॑ଵ॒ -ନ୍ନ  ପନ୍ଥା॑ନ॒ -
ସ୍ସମ॑ରୁକ୍ଷନ୍ନନ୍ତର୍ଵେ॒ଦ୍ୟ॑ନ୍ୟଃ  ପାଦୋ॒  ଭଵ॑ତି
ବହିର୍ଵେ॒ଦ୍ୟ॑ନ୍ୟୋ -ଽଥାନ୍ଵା॒ହାଦ୍ଧ୍ଵ॑ନାଂ॒ -
ଵିଁଧୃ॑ତ୍ୟୈ  ପ॒ଥାମସଗ୍ ମ୍॑  ରୋହା॒ୟାଥୋ॑  ଭୂ॒ତଞ୍ଚୈ॒ଵ
ଭ॑ଵି॒ଷ୍ୟଚ୍ଚାଵ॑  ରୁ॒ନ୍ଧେ -ଽଥୋ॒  ପରି॑ମିତ -
ଞ୍ଚୈ॒ଵାପ॑ରିମିତ॒ -ଞ୍ଚାଵ॑  ରୁ॒ନ୍ଧେ -ଽଥୋ᳚
ଗ୍ରା॒ମ୍ୟାଗ୍ ଶ୍ଚୈ॒ଵ  ପ॒ଶୂନା॑ର॒ଣ୍ୟାଗ୍ ଶ୍ଚାଵ॑
ରୁ॒ନ୍ଧେ -ଽଥୋ॑  [ରୁ॒ନ୍ଧେ -ଽଥୋ᳚ , ଦେ॒ଵ॒ଲୋ॒କ -ଞ୍ଚୈ॒ଵ ] 62

ଦେଵଲୋ॒କ -ଞ୍ଚୈ॒ଵ  ମ॑ନୁଷ୍ୟ  ଲୋ॒କ -ଞ୍ଚା॒ଭି  ଜ॑ୟତି
ଦେ॒ଵା  ଵୈ  ସା॑ମିଧେ॒ନୀର॒ନୂଚ୍ୟ॑  ୟ॒ଜ୍ଞ -
ନ୍ନାନ୍ଵ॑ପଶ୍ୟ॒ନ୍ ଥ୍ସ  ପ୍ର॒ଜାପ॑ତିସ୍ତୂ॒ଷ୍ଣୀ -
ମା॑ଘା॒ରମା  ଽଘା॑ରୟ॒ -ତ୍ତତୋ॒  ଵୈ  ଦେ॒ଵା
ୟ॒ଜ୍ଞମନ୍ଵ॑ପଶ୍ୟ॒ନ୍॒ . ୟ -ତ୍ତୂ॒ଷ୍ଣୀମା॑ଘା॒ର -
ମା॑ଘା॒ରୟ॑ତି  ୟ॒ଜ୍ଞସ୍ୟାନୁ॑ଖ୍ୟାତ୍ୟା॒  ଅଥୋ॑
ସାମିଧେ॒ନୀରେ॒ଵାଭ୍ୟ॑ -ନ॒କ୍ତ୍ୟଲୂ᳚କ୍ଷୋ  ଭଵତି॒  ୟ
ଏ॒ଵଂ -ଵେଁଦାଥୋ॑  ତ॒ର୍ପୟ॑ତ୍ୟେ॒ଵୈନା॒ -ସ୍ତୃପ୍ୟ॑ତି
ପ୍ର॒ଜୟା॑  ପ॒ଶୁଭି॒ - [ପ॒ଶୁଭିଃ॑ , ୟ  ଏ॒ଵଂ -ଵେଁଦ॒ ] 63

-ର୍ୟ  ଏ॒ଵଂ -ଵେଁଦ॒  ୟଦେକ॑ୟା  ଽଽଘା॒ରୟେ॒ଦେକା᳚ -
ମ୍ପ୍ରୀଣୀୟା॒ଦ୍ୟ -ଦ୍ଦ୍ଵାଭ୍ୟା॒ -ନ୍ଦ୍ଵେ
ପ୍ରୀ॑ଣୀୟା॒ଦ୍ୟ -ଦ୍ତି॒ସୃଭି॒ରତି॒
ତଦ୍ରେ॑ଚୟେ॒ତ୍ମନ॒ସା  ଽଽଘା॑ରୟତି॒  ମନ॑ସା॒
ହ୍ୟନା᳚ପ୍ତମା॒ପ୍ୟତେ॑  ତି॒ର୍ୟଞ୍ଚ॒ମା
ଘା॑ରୟ॒ତ୍ୟଛ॑ମ୍ବଟ୍କାରଂ॒ -ଵାଁକ୍ଚ॒  ମନ॑ଶ୍ଚା
ଽଽର୍ତୀୟେତାମ॒ହ -ନ୍ଦେ॒ଵେଭ୍ୟୋ॑  ହ॒ଵ୍ୟଂ -
ଵଁ॑ହା॒ମୀତି॒  ଵାଗ॑ବ୍ରଵୀଦ॒ହ -ନ୍ଦେ॒ଵେଭ୍ୟ॒  ଇତି॒
ମନ॒ସ୍ତୌ  ପ୍ର॒ଜାପ॑ତି -ମ୍ପ୍ର॒ଶ୍ଞମୈ॑ତା॒ଗ୍ ମ୍॒  ସୋ᳚ -
ଽବ୍ରଵୀ - [ସୋ᳚ -ଽବ୍ରଵୀତ୍ , ପ୍ର॒ଜାପ॑ତିର୍ଦୂ॒ତୀରେ॒ଵ ] 64

-ତ୍ପ୍ର॒ଜାପ॑ତିର୍ଦୂ॒ତୀରେ॒ଵ  ତ୍ଵ -ମ୍ମନ॑ସୋ -ଽସି॒
ୟଦ୍ଧି  ମନ॑ସା॒  ଧ୍ୟାୟ॑ତି॒  ତଦ୍ଵା॒ଚା  ଵଦ॒ତୀତି॒  ତ -
ତ୍ଖଲୁ॒  ତୁଭ୍ୟ॒ -ନ୍ନ  ଵା॒ଚା  ଜୁ॑ହଵ॒ନ୍ନିତ୍ୟ॑ବ୍ରଵୀ॒ -
ତ୍ତସ୍ମା॒ନ୍ମନ॑ସା  ପ୍ର॒ଜାପ॑ତୟେ  ଜୁହ୍ଵତି॒ମନ॑  ଇଵ॒
ହି  ପ୍ର॒ଜାପ॑ତିଃ  ପ୍ର॒ଜାପ॑ତେ॒ରାପ୍ତ୍ୟୈ॑  ପରି॒ଧୀନ୍ 
ଥ୍ସ -ମ୍ମା᳚ର୍ ଷ୍ଟି  ପୁ॒ନାତ୍ୟେ॒ଵୈନା॒ନ୍ 



ତ୍ରିର୍ମ॑ଦ୍ଧ୍ୟ॒ମ -ନ୍ତ୍ରୟୋ॒  ଵୈ  ପ୍ରା॒ଣାଃ
ପ୍ରା॒ଣାନେ॒ଵାଭି  ଜ॑ୟତି॒  ତ୍ରିର୍ଦ॑କ୍ଷିଣା॒ର୍ଧ୍ୟଂ॑
ତ୍ରୟ॑  [-ତ୍ରୟଃ॑ , ଇ॒ମେ  ଲୋ॒କା ] 65

ଇ॒ମେ  ଲୋ॒କା  ଇ॒ମାନେ॒ଵ  ଲୋ॒କାନ॒ଭି  ଜ॑ୟତି॒
ତ୍ରିରୁ॑ତ୍ତରା॒ର୍ଧ୍ୟ॑ -ନ୍ତ୍ରୟୋ॒  ଵୈ  ଦେ॑ଵ॒ୟାନାଃ॒
ପନ୍ଥା॑ନ॒ସ୍ତାନେ॒ଵାଭି  ଜ॑ୟତି॒  ତ୍ରିରୁପ॑  ଵାଜୟତି॒
ତ୍ରୟୋ॒  ଵୈ  ଦେ॑ଵଲୋ॒କା  ଦେ॑ଵଲୋ॒କାନେ॒ଵାଭି  ଜ॑ୟତି॒
ଦ୍ଵାଦ॑ଶ॒  ସ -ମ୍ପ॑ଦ୍ୟନ୍ତେ॒  ଦ୍ଵାଦ॑ଶ॒  ମାସା᳚ -ସ୍ସଂ 
ଵଁଥ୍ସ॒ର -ସ୍ସଂ॑ ଵଁଥ୍ସ॒ରମେ॒ଵ  ପ୍ରୀ॑ଣା॒ତ୍ୟଥୋ॑  ସଂ 
ଵଁଥ୍ସ॒ରମେ॒ଵାସ୍ମା॒  ଉପ॑  ଦଧାତି  ସୁଵ॒ର୍ଗସ୍ୟ॑
ଲୋ॒କସ୍ୟ॒  ସମ॑ଷ୍ଟ୍ୟା  ଆଘା॒ରମା  ଘା॑ରୟତି  ତି॒ର  ଇ॑ଵ॒  [
ତି॒ର  ଇ॑ଵ , ଵୈ  ସୁ॑ଵ॒ର୍ଗୋ ] 66

ଵୈ  ସୁ॑ଵ॒ର୍ଗୋ  ଲୋ॒କ -ସ୍ସୁ॑ଵ॒ର୍ଗମେ॒ଵାସ୍ମୈ॑  ଲୋ॒କ -
ମ୍ପ୍ରରୋ॑ଚୟତ୍ୟୃ॒ଜୁମା  ଘା॑ରୟତ୍ୟୃ॒ଜୁରି॑ଵ॒  ହି
ପ୍ରା॒ଣ -ସ୍ସନ୍ତ॑ତ॒ମା  ଘା॑ରୟତି
ପ୍ରା॒ଣାନା॑ମ॒ନ୍ନାଦ୍ୟ॑ସ୍ୟ॒  ସନ୍ତ॑ତ୍ୟା॒  ଅଥୋ॒
ରକ୍ଷ॑ସା॒ମପ॑ହତ୍ୟୈ॒  ୟ -ଙ୍କା॒ମୟେ॑ତ  ପ୍ର॒ମାୟୁ॑କ -
ସ୍ସ୍ୟା॒ଦିତି॑  ଜି॒ହ୍ମ -ନ୍ତସ୍ୟା  ଽଽଘା॑ରୟେ -
ତ୍ପ୍ରା॒ଣମେ॒ଵାସ୍ମା᳚ଜ୍ଜି॒ହ୍ମ -ନ୍ନ॑ୟତି  ତା॒ଜ -
କ୍ପ୍ରମୀ॑ୟତେ॒ଶିରୋ॒  ଵା  ଏ॒ତ -ଦ୍ୟ॒ଜ୍ଞସ୍ୟ॒  ୟଦା॑ଘା॒ର
ଆ॒ତ୍ମା  ଧ୍ରୁ॒ଵା - [ଆ॒ତ୍ମା  ଧ୍ରୁ॒ଵା ,
ଆ॒ଘା॒ରମା॒ଘାର୍ୟ॑ ] 67

-ଽଽଘା॒ରମା॒ଘାର୍ୟ॑  ଧ୍ରୁ॒ଵାଗ୍ ମ୍
ସମ॑ନକ୍ତ୍ୟା॒ତ୍ମନ୍ନେ॒ଵ  ୟ॒ଜ୍ଞସ୍ୟ॒  ଶିରଃ॒  ପ୍ରତି॑
ଦଧାତ୍ୟ॒ଗ୍ନି -ର୍ଦେ॒ଵାନା᳚ -ନ୍ଦୂ॒ତ  ଆସୀ॒ -ଦ୍ଦୈଵ୍ୟୋ -
ଽସୁ॑ରାଣା॒ -ନ୍ତୌ  ପ୍ର॒ଜାପ॑ତି -ମ୍ପ୍ର॒ଶ୍ଞ -ମୈ॑ତା॒ଗ୍ 
ମ୍॒  ସ  ପ୍ର॒ଜାପ॑ତି  ର୍ବ୍ରାହ୍ମ॒ଣ -ମ॑ବ୍ରଵୀ -ଦେ॒ତଦ୍ଵି
ବ୍ରୂ॒ହୀତ୍ୟା  ଶ୍ରା॑ଵ॒ୟେତୀ॒ଦ -ନ୍ଦେ॑ଵା -
ଶ୍ଶୃଣୁ॒ତେତି॒  ଵାଵ  ତଦ॑ବ୍ରଵୀ -ଦ॒ଗ୍ନି  ର୍ଦେ॒ଵୋ
ହୋତେତି॒  ୟ  ଏ॒ଵ  ଦେ॒ଵାନା॒ -ନ୍ତମ॑ଵୃଣୀତ॒  ତତୋ॑  ଦେ॒ଵା  [
ଦେ॒ଵାଃ , ଅଭ॑ଵ॒ -ନ୍ପରା -ଽସୁ॑ରା॒ ] 68

ଅଭ॑ଵ॒ -ନ୍ପରା -ଽସୁ॑ରା॒  ୟସ୍ୟୈ॒ଵଂ -ଵିଁ॒ଦୁଷଃ॑  ପ୍ରଵ॒ର -
ମ୍ପ୍ର॑ଵୃ॒ଣତେ॒  ଭଵ॑ତ୍ୟା॒ତ୍ମନା॒  ପରା᳚ -ଽସ୍ୟ॒
ଭ୍ରାତୃ॑ଵ୍ୟୋ  ଭଵତି॒  ୟଦ୍ବ୍ରା᳚ହ୍ମ॒ଣଶ୍ଚା
ବ୍ରା᳚ହ୍ମଣଶ୍ଚ  ପ୍ର॒ଶ୍ଞ -ମେ॒ୟାତା᳚ -
ମ୍ବ୍ରାହ୍ମ॒ଣାୟାଧି॑  ବ୍ରୂୟା॒ -ଦ୍ୟ -
ଦ୍ବ୍ରା᳚ହ୍ମ॒ଣାୟା॒ -ଽଦ୍ଧ୍ୟାହା॒  ଽଽତ୍ମନେ -



ଽଦ୍ଧ୍ୟା॑ହ॒  ୟଦ୍ବ୍ରା᳚ହ୍ମ॒ଣ -ମ୍ପ॒ରାହା॒ -ଽଽତ୍ମାନ॒ -
ମ୍ପରା॑ -ଽଽହ॒  ତସ୍ମା᳚ -ଦ୍ବ୍ରାହ୍ମ॒ଣୋ  ନ  ପ॒ରୋଚ୍ୟଃ॑  ॥  69
॥
(ଵା  – ଆ॑ର॒ଣ୍ୟାଗ୍ ଶ୍ଚାଵ॑  ରୁ॒ନ୍ଧେ -ଽଥୋ॑  –
ପ॒ଶୁଭିଃ॒  – ସୋ᳚ -ଽବ୍ରଵୀ -ଦ୍ - ଦକ୍ଷିଣା॒ର୍ଧ୍ୟଂ॑
ତ୍ରୟ॑  -ଇଵ  – ଧ୍ରୁ॒ଵା  – ଦେ॒ଵା  – ଶ୍ଚ॑ତ୍ଵାରି॒ଗ୍ 
ମ୍॒ଶଚ୍ଚ॑  ) (ଅ . 11)

ଆୟୁ॑ଷ୍ଟ  ଆୟୁ॒ର୍ଦା  ଅ॑ଗ୍ନ॒  ଆ  ପ୍ୟା॑ୟସ୍ଵ॒  ସ -ନ୍ତେ  ଽଵ॑
ତେ॒  ହେଡ॒  ଉଦୁ॑ତ୍ତ॒ମ -ମ୍ପ୍ରଣୋ॑  ଦେ॒ଵ୍ୟା  ନୋ॑  ଦି॒ଵୋ
ଽଗ୍ନା॑  ଵିଷ୍ଣୂ॒  ଅଗ୍ନା॑ଵିଷ୍ଣୂ  ଇ॒ମ -ମ୍ମେ॑  ଵରୁଣ॒ -
ତତ୍ତ୍ଵା॑  ୟା॒  ମ୍ୟୁ  ଦୁ॒ତ୍ୟ -ଞ୍ଚି॒ତ୍ରମ୍  ॥  ଅ॒ପା -
ନ୍ନପା॒ଦା  ହ୍ୟସ୍ଥା॑ -ଦୁ॒ପସ୍ଥ॑ -ଞ୍ଜି॒ହ୍ମାନା॑ -
ମୂ॒ର୍ଧ୍ଵୋ  ଵି॒ଦ୍ୟୁତଂ॒ -ଵଁସା॑ନଃ  ।  ତସ୍ୟ॒  ଜ୍ୟେଷ୍ଠ॑ -
ମ୍ମହି॒ମାନଂ॒ -ଵଁହ॑ନ୍ତୀ॒ର୍॒  ହିର॑ଣ୍ୟଵର୍ଣାଃ॒  ପରି॑
ୟନ୍ତି  ୟ॒ହ୍ଵୀଃ  ॥  ସ - [ସମ୍ , ଅ॒ନ୍ୟା  ୟନ୍ତ୍ୟୁପ॑ ] 70

-ମ॒ନ୍ୟା  ୟନ୍ତ୍ୟୁପ॑  ୟନ୍ତ୍ୟ॒ନ୍ୟା -ସ୍ସ॑ମା॒ନମୂ॒ର୍ଵ -
ନ୍ନ॒ଦ୍ୟଃ॑  ପୃଣନ୍ତି  ।  ତମୂ॒  ଶୁଚି॒ଗ୍ ମ୍॒  ଶୁଚ॑ୟୋ
ଦୀଦି॒ଵାଗ୍ ମ୍  ସ॑ମ॒ପା -ନ୍ନପା॑ତ॒ -
ମ୍ପରି॑ତସ୍ଥୁ॒ରାପଃ॑  ।  ତମସ୍ମେ॑ରା  ୟୁଵ॒ତୟୋ॒  ୟୁଵା॑ନ -
ମ୍ମର୍ମୃ॒ଜ୍ୟମା॑ନାଃ॒  ପରି॑  ୟ॒ନ୍ତ୍ୟାପଃ॑  ॥  ସ
ଶୁ॒କ୍ରେଣ॒  ଶିକ୍ଵ॑ନା
ରେ॒ଵଦ॒ଗ୍ନିର୍ଦୀ॒ଦାୟା॑ନି॒ଦ୍ଧ୍ମୋ
ଘୃ॒ତନି॑ର୍ଣିଗ॒ଫ୍ସୁ  ॥  ଇନ୍ଦ୍ରା॒ଵରୁ॑ଣୟୋର॒ହଗ୍ 
ମ୍ସ॒ମ୍ରାଜୋ॒ରଵ॒  ଆ  ଵୃ॑ଣେ  ।  ତା  ନୋ॑  ମୃଡାତ  ଈ॒ଦୃଶେ᳚  ॥
ଇନ୍ଦ୍ରା॑ଵରୁଣା  ୟୁ॒ଵମ॑ଦ୍ଧ୍ଵ॒ରାୟ॑  ନୋ  [
ୟୁ॒ଵମ॑ଦ୍ଧ୍ଵ॒ରାୟ॑  ନଃ , ଵି॒ଶେ  ଜନା॑ୟ॒ ] 71

ଵି॒ଶେ  ଜନା॑ୟ॒  ମହି॒  ଶର୍ମ॑  ୟଚ୍ଛତମ୍  ।
ଦୀ॒ର୍ଘପ୍ର॑ୟଜ୍ୟୁ॒ମତି॒  ୟୋ  ଵ॑ନୁ॒ଷ୍ୟତି॑  ଵ॒ୟ -
ଞ୍ଜ॑ୟେମ॒  ପୃତ॑ନାସୁ  ଦୂ॒ଢ୍ୟଃ॑  ॥  ଆ  ନୋ॑ମିତ୍ରାଵରୁଣା॒ ,
ପ୍ରବା॒ହଵା᳚  ॥  ତ୍ଵ -ନ୍ନୋ॑  ଅଗ୍ନେ॒  ଵରୁ॑ଣସ୍ୟ  ଵି॒ଦ୍ଵା -
ନ୍ଦେ॒ଵସ୍ୟ॒  ହେଡୋ -ଽଵ॑  ୟାସି  ସୀଷ୍ଠାଃ  ।  ୟଜି॑ଷ୍ଠୋ॒
ଵହ୍ନି॑  ତମ॒ -ଶ୍ଶୋଶୁ॑ଚାନୋ॒  ଵିଶ୍ଵା॒  ଦ୍ଵେଷାଗ୍ 
ମ୍॑ସି॒  ପ୍ରମୁ॑ମୁଗ୍ଧ୍ୟ॒ସ୍ମତ୍  ॥  ସ  ତ୍ଵନ୍ନୋ॑  ଅଗ୍ନେ -
ଽଵ॒ମୋ  ଭ॑ଵୋ॒ତୀ  ନେଦି॑ଷ୍ଠୋ  ଅ॒ସ୍ୟା  ଉ॒ଷସୋ॒
ଵ୍ୟୁ॑ଷ୍ଟୌ  ।  ଅଵ॑  ୟକ୍ଷ୍ଵ  ନୋ॒  ଵରୁ॑ଣ॒ଗ୍ ମ୍॒  [ନୋ॒
ଵରୁ॑ଣମ୍ , ରରା॑ଣୋ  ଵୀ॒ହି ] 72



ରରା॑ଣୋ  ଵୀ॒ହି  ମୃ॑ଡୀ॒କଗ୍ ମ୍  ସୁ॒ହଵୋ॑  ନ  ଏଧି  ॥
ପ୍ରପ୍ରା॒ୟମ॒ଗ୍ନିର୍ଭ॑ର॒ତସ୍ୟ॑  ଶୃଣ୍ଵେ॒  ଵି  ୟ -
ଥ୍ସୂର୍ୟୋ॒  ନ  ରୋଚ॑ତେ  ବୃ॒ହଦ୍ଭାଃ  ।  ଅ॒ଭି  ୟଃ  ପୂ॒ରୁ -
ମ୍ପୃତ॑ନାସୁ  ତ॒ସ୍ଥୌ  ଦୀ॒ଦାୟ॒  ଦୈଵ୍ୟୋ॒  ଅତି॑ଥି -
ଶ୍ଶି॒ଵୋ  ନଃ॑  ॥  ପ୍ର  ତେ॑  ୟକ୍ଷି॒  ପ୍ର  ତ॑  ଇୟର୍ମି॒  ମନ୍ମ॒
ଭୁଵୋ॒  ୟଥା॒  ଵନ୍ଦ୍ୟୋ॑  ନୋ॒  ହଵେ॑ଷୁ  ।  ଧନ୍ଵ॑ନ୍ନିଵ
ପ୍ର॒ପା  ଅ॑ସି॒  ତ୍ଵମ॑ଗ୍ନ  ଇୟ॒କ୍ଷଵେ॑  ପୂ॒ରଵେ᳚  ପ୍ରତ୍ନ
ରାଜନ୍ନ୍  ॥  73 ॥

ଵି  ପାଜ॑ସା॒  ଵି  ଜ୍ୟୋତି॑ଷା  ॥  ସ  ତ୍ଵମ॑ଗ୍ନେ॒
ପ୍ରତୀ॑କେନ॒  ପ୍ରତ୍ୟୋ॑ଷ  ୟାତୁଧା॒ନ୍ୟଃ॑  ।
ଉ॒ରୁ॒କ୍ଷୟେ॑ଷୁ॒  ଦୀଦ୍ୟ॑ତ୍  ॥  ତଗ୍ ମ୍  ସୁ॒ପ୍ରତୀ॑କଗ୍ 
ମ୍  ସୁ॒ଦୃଶ॒ଗ୍ଗ୍॒  ସ୍ଵଞ୍ଚ॒ -ମଵି॑ଦ୍ଵାଗ୍ ମ୍ସୋ
ଵି॒ଦୁଷ୍ଟ॑ରଗ୍ ମ୍  ସପେମ  ।  ସ  ୟ॑କ୍ଷ॒ -ଦ୍ଵିଶ୍ଵା॑
ଵ॒ୟୁନା॑ନି  ଵି॒ଦ୍ଵା -ନ୍ପ୍ର  ହ॒ଵ୍ୟ -ମ॒ଗ୍ନି -ର॒ମୃତେ॑ଷୁ
ଵୋଚତ୍  ॥  ଅ॒ଗ୍ ମ୍॒ହୋ॒ମୁଚେ॑  ଵି॒ଵେଷ॒  ୟନ୍ମା॒  ଵିନ॑
ଇ॒ନ୍ଦ୍ରେ -ନ୍ଦ୍ର॑  କ୍ଷ॒ତ୍ରମି॑ନ୍ଦ୍ରି॒ୟାଣି॑
ଶତକ୍ର॒ତୋ  ଽନୁ॑  ତେ  ଦାୟି  ॥  74 ॥
(ୟ॒ହ୍ଵୀ -ସ୍ସ  – ମ॑ଧ୍ଵ॒ରାୟ॑  ନୋ॒  – ଵରୁ॑ଣଗ୍ ମ୍  –
ରାଜ॒ଗ୍ଗ୍॒  -ତୁ॑ଶ୍ଚତ୍ଵାରିଗ୍ ମ୍ଶଚ୍ଚ ) (ଅ . 12)

(ଵି॒ଶ୍ଵରୂ॑ପ॒  – ସ୍ତ୍ଵଷ୍ଟେ  – ନ୍ଦ୍ରଂ॑ -ଵୃଁ॒ତ୍ରଂ  –
ବ୍ର॑ହ୍ମଵା॒ଦିନ॒ -ସ୍ସ  ତ୍ଵୈ  – ନା -ଽସୋ॑ମୟାଜ୍ୟେ॒  – ଷ  ଵୈ
ଦେ॑ଵର॒ଥୋ  – ଦେ॒ଵା  ଵୈ  ନର୍ଚି  ନା  – ୟ॒ଜ୍ଞୋ  – ଽଗ୍ନେ॑
ମ॒ହାନ୍  – ତ୍ରୀନ୍  – ନିଵୀ॑ତ॒  – ମାୟୁ॑ଷ୍ଟେ॒  – ଦ୍ଵାଦ॑ଶ )

(ଵି॒ଶ୍ଵରୂ॑ପୋ॒  – ନୈନଗ୍ ମ୍॑  ଶୀତରୂ॒ରା  – ଵ॒ଦ୍ୟ  ଵସୁ॑  –
ପୂର୍ଵେ॒ଦ୍ୟୁ  – ର୍ଵାଜା॒  ଇତ୍ୟ  – ଗ୍ନେ॑  ମ॒ହାନ୍  –
ନିଵୀ॑ତ  – ମ॒ନ୍ୟା  ୟନ୍ତି॒  – ଚତୁ॑ -ସ୍ସପ୍ତତିଃ  )

(ଵି॒ଶ୍ଵରୂପୋ॒ , ଽନୁ॑  ତେ  ଦାୟି )

॥  ହରିଃ॑  ଓମ୍  ॥

॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ନ୍ଦ୍ଵିତୀୟକାଣ୍ଡେ  ପଞ୍ଚମଃ  ପ୍ରଶ୍ନ -ସ୍ସମାପ୍ତଃ  ॥

